REPUBLIKA E SHQIPERISE

KOMISIONI | PAVARUR | KUALIFIKIMIT

Nr. 273 Akti

Nr. 328 Vendimi
Tirané, mé 28.12.2020

VENDIM

Trupi gjykues i Komisionit té Pavarur té Kualifikimit i pérbéré nga:

Suela Zhegu Kryesuese
Lulzim Hamitaj Relator
Brunilda Bekteshi Anétare

asistuar nga sekretare gjyqésore, znj. Anisa Duka, n€ prani edhe t€ vézhguesit ndérkombétar,
z. Steven Kessler, né datén 24.12.2020, né Pallatin e Koncerteve (ish-Pallati i Kongreseve),
salla B, kati 0 (underground), Tirané&, mori né shqyrtim né seancé dégjimore publike ¢éshtjen

qé i pérket:
SUBJEKTI | RIVLERESIMIT:

OBJEKTI:
BAZA LIGJORE:

Z. Adriano Dyrmishi, me detyré prokuror né
Prokuroriné prané Gjykatés sé Rrethit Gjygésor
Tirané.

Rivlerésimi kalimtar i subjektit té rivlerésimit.

Neni 179/b dhe nenet A, C, D, DH dhe E té
Aneksit té Kushtetutés sé Republikés sé
Shqipérisé, miratuar me ligjin nr. 76/2016, daté
22.7.2016, “Pér disa shtesa dhe ndryshime né
ligjin nr. 8417, daté 21.10.1998, “Kushtetuta e
Republikés sé Shqipéris€”, 1 ndryshuar;

Ligji nr. 84/2016, “Pér rivlerésimin kalimtar té
gjyqtaréve dhe prokuroréve né Republikén e
Shqipérisé”;

Ligji nr. 44/2015, “Kodi i Procedurave
Administrative t€ Republikés sé€ Shqipérisé”;

Ligji nr. 49/2012, “Pér organizimin dhe
funksionimin e gjykatave administrative dhe
gjykimin e mosmarréveshjeve administrative”, i
ndryshuar.



TRUPI GJYKUES | KOMISIONIT TE PAVARUR TE KUALIFIKIMIT,

pasi dégjoi arsyetimin ligjor dhe rekomandimin e relatorit té ¢éshtjes, subjektin e rivlerésimit,
vézhguesin ndérkombétar, si dhe pasi shqyrtoi dhe diskutoi mbi térésiné e ¢éshtjes qé i pérket
rivlerésimit kalimtar té subjektit té rivlerésimit, z. Adriano Dyrmishi, i cili né seancén
dégjimore publike té datés 24.12.2020, kérkoi konfirmimin né detyré,

VEREN:
I. RRETHANAT E CESHTJES

i.  Z. Adriano Dyrmishi, me detyré prokuror né Prokuroriné prané Gjykatés sé Rrethit
Gjygésor Tirané, ka dorézuar dokumentacionin e kérkuar né zbatim té ligjit nr.
84/2016, prané: Inspektoratit té Larté té Deklarimit dhe Kontrollit té Pasurive dhe
Konfliktit té Interesave (né vijim ILDKPKI); Drejtorisé sé Sigurimit té
Informacioneve té Klasifikuara (né vijim DSIK); dhe ish-Késhillit té Larté té
Drejtésisé (né vijim KLD).

ii. Pika4,enenit 179/b, t¢ Aneksit té Kushtetutés sé Republikés sé Shqipérisé, miratuar
me ligjin nr. 76/2016, daté 22.7.2016, “Pér disa shtesa dhe ndryshime né ligjin nr.
8417, daté 21.10.1998, “Kushtetuta e Republikés s€ Shqipéris€”, 1 ndryshuar,
parashikon se: “Té gjithé gjyqtarét dhe prokurorét né detyré [...] do té rivlerésohen, ex
officio”. N& kéto kushte ka filluar procedura e rivlerésimit pér subjektin e rivlerésimit,
z. Adriano Dyrmishi.

iii.  Bazuar né pikén 2, té nenit 14, té ligjit nr. 84/2016 dhe né rregulloren “Pér procedurat
e zhvillimit té shortit né Komisionin e Pavarur té Kualifikimit”, Komisioni i Pavarur i
Kualifikimit (né vijim Komisioni) ka hedhur shortin né datén 15.1.2019, nga i cili
rezultoi se pér subjektin e rivlerésimit, z. Adriano Dyrmishi, procesi i rivlerésimit do
té kryhej nga trupi gjykues nr. 3, i pérbéré nga komisionerét: Lulzim Hamitaj, Alma
Faskaj dhe Suela Zhegu.

iv.  Trupi gjykues i sipérpérmendur, pasi kishte administruar té tri raportet e pércjella nga
organet ndihmése, sipas parashikimeve té neneve 31 - 44 té ligjit nr. 84/2016, me
vendimin nr. 1, né datén 18.1.2019 kishte vendosur: (i) té fillojé hetimin administrativ
té thelluar dhe t€ gjithanshém sipas nenit 45 t€ po kétij ligji; (ii) me mirékuptim, té
caktojé kryesuesen e trupit gjykues, komisioneren Suela Zhegu. Gjithashtu, né kété
mbledhje, anétarét e trupit gjykues kishin deklaruar se nuk ishin né kushtet e konfliktit
té interesave me subjektin e rivlerésimit, z. Adriano Dyrmishi.

v. Mé pas, pér arsye objektive, né bazé té vendimit nr. 18, daté 9.3.2020, té Komisionit,
komisionere Alma Faskaj éshté zévendésuar, népérmjet shortit té datés 10.4.2020, nga
komisioniere Brunilda Bekteshi, e cila gjithashtu ka deklaruar mospasjen e ndonjé
konflikti té interesave me subjektin e rivlerésimit. Ky zévendésim i anétarit té trupit
gjykues i éshté njoftuar subjektit té rivlerésimit népérmjet postés elektronike dhe pasi
éshté njohur me kété ndryshim, z. Adriano Dyrmishi ka deklaruar mospasjen e ndonjé



Vi.

Vii.

viil.

konflikti interesi me anétaren zévendésuese, sikurse me anétarét e tjeré té trupit
gjykues.

Pasi ishte pérfunduar faza hetimore mbi rivlerésimin e subjektit, z. Adriano Dyrmishi,
né datén 10.12.2020, me vendimin nr. 2, trupi gjykues vendosi té mbyllé fazén e
hetimit dhe né bazé té nenit 4 té ligjit nr. 84/2016, vlerésoi gé procesi i rivlerésimit pér
kété subjekt t& bazohej né té tri kriteret e rivlerésimit té parashikuara nga ligji nr.
84/2016.

Né datén 11.12.2020, Komisioni e njoftoi subjektin e rivlerésimit mbi: rezultatet e
hetimit kryesisht — duke e ftuar pér té paragitur shpjegime dhe prova té mundshme pér
t€ provuar té kundértén — pér t’u njohur me provat e administruara nga Komisioni, né
pérputhje me nenin 47 té ligjit nr. 84/2016, nenet 35 - 40 dhe 45 - 47 té Kodit té
Procedurave Administrative, duke i dhéné kohé& pér t’u njohur me dosjen dhe pér té
paraqitur shpjegimet.

Pasi u njoh me dosjen, subjekti i rivlerésimit paragiti brenda afatit té caktuar shpjegimet
e shogéruara me dokumentacion mbéshtetés mbi rezultatet e hetimit kryesisht.

Né datén 21.12.2020, trupi gjykues, me vendimin nr. 3 vendosi té ftojé, pérmes postés
elektronike, subjektin e rivlerésimit né seancén dégjimore té datés 24.12.2020, né
pérputhje me nenin 55 té ligjit nr. 84/2016.

Il. SEANCA DEGJIMORE

Seanca dégjimore pér subjektin e rivlerésimit, z. Adriano Dyrmishi, u zhvillua né
pérputhje me kérkesat e nenit 55 té ligjit nr. 84/2016, né prani edhe té vézhguesit
ndérkombétar, z. Steven Kessler, si dhe me pjesémarrjen e subjektit.

Né vijim, pasi dégjoi relacionin e Komisionit, z. Adriano Dyrmishi ka parashtruar
shpjegimet pérkatése lidhur me rezultatet e hetimit kryesisht, si dhe mbi procesin e
rivlerésimit té kryer ndaj tij, té cilat i kishte paragitur edhe me shkrim, sé bashku me
dokumentacion provues pérkatés. Né fund té seancés dégjimore, subjekti i rivlerésimit
kérkoi konfirmimin né detyré.

Seanca dégjimore e datés 24.12.2020 u mbyll, pér té rifilluar mé 28.12.2020 pér
shpalljen e vendimit.

I1l.  QENDRIMI | SUBJEKTIT TE RIVLERESIMIT

Subjekti i rivlerésimit ka gené bashképunues né procesin e rivlerésimit, duke u pérgjigjur né
kohé&, kur i é&shté Kkérkuar, sipas nenit 48 té ligjit nr. 84/2016, pérgjaté gjithé hetimit
administrativ té zhvilluar ndaj tij.

IV.  HETIMI ADMINISTRATIV I KRYER NGA KOMISIONI

Bazuar né nenet 45, 49 dhe 50 té ligjit nr. 84/2016, Komisioni ka kryer njé hetim dhe vlerésim
té té gjitha fakteve dhe rrethanave té nevojshme pér procedurén e rivlerésimit, duke marré né
analizé: (i) provat e dorézuara nga subjekti i rivlerésimit né ILDKPKI né “deklaratén e pasurisé
pér rivlerésimin kalimtar Vetting”; (ii) raportin e dorézuar né Komision nga ILDKPKI-ja; (iii)



raportin mbi kontrollin e figurés, té dorézuar né Komision nga DSIK-ja; (iv) provat
shkresore/dokumentet e administruara nga organet publike dhe private, né pérputhje me nenet
49 dhe 50 té ligjit nr. 84/2016; (v) raportin e pérpiluar nga Késhilli i Larté i Prokurorisé (né
vijim KLP); (vi) deklarimet dhe pérgjigjet e subjektit té rivlerésimit té béra me ané té
komunikimit elektronik; (vii) shpjegimet me shkrim dhe dokumentacionin mbéshtetés, té
paragitura nga subjekti i rivlerésimit, pas njoftimeve té& mbylljes sé hetimeve administrative, sé
bashku me argumentimet e paragitura né seancén dégjimore; si dhe (viii) faktet e njohura
botérisht.

A. VLERESIMI | PASURISE

ILDKPKI-ja, bazuar né nenet 30 — 33 té ligjit nr. 84/2016, ka dérguar né Komision raportin
lidhur me deklarimet dhe vlerésimin e pasurisé sé subjektit té rivlerésimit, z. Adriano Dyrmishi,
duke konstatuar se:

deklarimi éshté i sakté né pérputhje me ligjin;

ka burime financiare té ligjshme pér té justifikuar pasurité;
nuk ka kryer fshehje té pasurisé;

nuk ka kryer deklarim té rremég;

subjekti nuk gjendet né situatén e konfliktit té interesave.

YVVVVY

Komisioni ka hetuar né ményreé té pavarur mbi ¢do informacion dhe konkluzion té institucionit
té sipérpérmendur, ashtu sikurse mbi té gjitha faktet dhe informacionet e marra nga ¢do subjekt
i sé drejtés, né pérputhje me nenet 45, 49 dhe 50 té ligjit nr. 84/2016.

Hetimi administrativ, né lidhje me vlerésimin e pasurisé, ka konsistuar né: (i) verifikimin e
vértetésisé sé deklarimeve né lidhje me gjendjen pasurore té subjektit dhe personave té lidhur;
(i1) verifikimin e burimeve té krijimit té té ardhurave dhe shpenzimeve, me géllim evidentimin
e mungesés sé mundshme té burimeve té mjaftueshme financiare pér té justifikuar pasurité;
(iii) evidentimin e ndonjé fshehjeje t¢é mundshme té sendeve né pronési ose pérdorim; (iv)
evidentimin e ekzistencés s€ mundshme té deklarimeve té rreme apo té ndonjé konflikti té
interesave, té parashikuar nga pika 5, e nenit 33, té ligjit nr. 84/2016.

A/1. RIVLERESIMI | KRITERIT TE PASURISE
1. Apartament banimi né pérdorim, Rr. ***, Tirané

1. Kjo pasuri éshté deklaruar pér heré té paré si adresé banimi né DIPP-né e vitit 2016 dhe
né vitin 2017, pasuri e llojit apartament me nr. ***, z. k. *** me sipérfage ndértimi 92
m?, né pronési té shtetasit F. D.1. N& Deklaratén Vetting, subjekti i rivlerésimit ka
deklaruar kété pasuri né pérdorim pa shpérblim, pér shkak té miqgésisé familjare me
pronarin, ndonése nuk éshté depozituar ndonjé akt/kontraté i/e nénshkruar midis paléve,
lidhur me pérdorimin e kétij apartamenti pa kundérshpérblim.

1 Né dosje rezulton e administruar DIPP-ja e vitit 2004 e deklaruesit F. D. (ish-subjekt i deklarimit né ILDKPKI me funksion
doganier né Kapshticé), nga ku pérshkruhet pasuria apartament banimi 2+1, Rr. “***” Tirané e Re, bleré né shumén 3,500,000
leké. Ky shtetas, sipas deklarimit éshté larguar né SHBA né vitin 2011.

2. Lidhur me kété pasuri, Komisioni ka administruar dokumentacionin e pérshkruar né
vijim:

I. Kontraté shitblerjeje nr. *** rep., nr. *** kol., e datés 14.1.2005, lidhur ndérmjet
shoqérisé ndértuese “***” sh.p.k., né cilésiné e palés shitése dhe shtetasit F. D. né
cilésiné e palés blerése, pér blerjen e apartamentit me sipérfage totale 92 m2, me nr.
pasurie ***, z. k. *** né vlerén 3,500,000 leké?.

il. ASHK Tirané, me shkresén nr. *** prot., daté 21.10.2019, ka konfirmuar se né emér
té subjektit té rivlerésimit, z. Adriano Dyrmishi, dhe personave té lidhur® nuk
figurojné té regjistruara pasuri té paluajtshme né Tirané.

iii.  ASHK Tirané, me shkresén nr. *** prot., daté 2.6.2020, ka konfirmuar se apartamenti
me sipérfage 92 m2, me nr. pasurie ***, z. k. *** vol. *** f. *** (j pérdorur nga
subjekti) i &shté shitur nga pronarét F. dhe L. D. palés blerése A. P. dhe M. S., me ané
té kontratés sé shitblerjes nr. *** rep., nr. *** kol., daté 18.7.2019, kundrejt gmimit
74,000 euro.

Iv. OSHEE-ja, me shkresén nr. ***prot., daté 3.10.2019, ka konfirmuar se subjekti i
rivlerésimit, z. Adriano Dyrmishi, nuk rezulton té jeté abonent apo té keté kontraté
furnizimi energjie me kété institucion®.

V. UKT-ja, me shkresén nr. ***prot., daté 27.9.2019, ka konfirmuar se né emér té
subjektit té rivlerésimit, z. Adriano Dyrmishi, dhe personave té lidhur me té nuk
rezulton asnjé kontraté e regjistruar né emér té tyre.

Vi. Né vijim té kérkesés s& Komisionit, ILDKPKI-ja, me shkresén nr. ***prot., daté
5.5.2020°, ka pércjellé t& gjitha deklaratat periodike té subjektit deklarues F. D., pasi
ky i fundit ka ushtruar detyrén si doganier pér periudhén 2003 — 2011 dhe, pér
rrjedhojé, ka gené subjekt deklarues prané kétij institucioni.

Vii. ILDKPKI-ja, me ané té shkresés nr. *** prot., daté 29.7.2020, né pérgjigje té kérkesés
sé Komisionit® pér té véné né dispozicion dokumentacionin ligjor shogérues té
deklaratave té pasurisé sé shtetasit F. D., ka paragitur edhe procesverbalin e datés
21.12.2006, té mbajtur né prezencé té dy inspektoréve té larté, ku z. F. D. éshté pyetur
dhe ka shpjeguar mbi burimin e ligjshém té krijimit té pasurisé né fjalé.

2 Informacion i ardhur me shkresén nr. *** prot., daté 24.1.2017, nga ZQRPP-ja, drejtuar Prokurorisé prané Gjykatés sé Rrethit
Gjyqgésor, pjesé e dokumentacionit bashkéngjitur deklaratés Vetting.

3 Komisioni iu drejtua subjektit té rivlerésimit népérmjet pyetésorit nr. 4 pér té sqaruar vendbanimin aktual té prindérve té tij,
si dhe pasurité né pérdorim/pronési, né pérgjigje té té cilit subjekti ka sqaruar se prindérit e tij nuk kané pasuri té paluajtshme
né pronési apo né pérdorim. Ata kané pasur né pronési njé apartament né Poligan, té cilin e kané shitur me kontratén e shit-
blerjes nr. *** rep., nr. *** kol., daté 7.11.2018 dhe nga ky moment kané vijuar té jetonin né kété banesé, me gira. Nga néntori
i vitit 2019 ata kané jetuar né banesén e marré me gira nga ana e tij dhe aktualisht né banesén e motrés sé tij.

4 OSHEE-ja ka konfirmuar se né emér té shtetasit N. D. rezulton e regjistruar kontrata e abonimit me nr. *** né Fier, si dhe né
emér té shtetases L. D., kontrata e faturimit me nr. *** né Durrés. Nga pérgjigjja e ardhur nga FSHU-ja (OSHEE Group) me
ané té shkresés nr. *** prot., daté 30.7.2020 éshté dhéné informacion i detajuar mbi kété kontraté, e cila rezulton té jeté hapur
né maj té vitit 1998 éshté shtépi banimi pérdhese, si dhe kontrata rezulton debitore pér periudhén 2007-2011 dhe se nuk
faturohet mé gé prej muajit gusht 2011. Komisioni iu drejtua subjektit té rivlerésimit népérmjet pyetésorit nr. 4, lidhur me
ekzistencén e ndonjé pasurie (banesé private) té prindérve té tij t& ndodhur né Durrés, né pérgjigje té té cilit ka béré me dije se
prindérit e tij nuk zotérojné dhe nuk kané zotéruar banesé private né Durrés.

5 Né pérgjigje té kérkesés nr. *** prot., daté 28.4.2020, té Komisionit.

6 Nr. *** prot., daté 24.7.2020, drejtuar ILDKPKI-sé.



1.2 Lidhur me vendbanimin e subjektit té rivlerésimit dhe rrethanat pérkatése

3. Subjekti i rivlerésimit, népérmjet pérgjigjeve té pyetésorit nr. 1, té datés 9.9.2019 ka
shpjeguar se: “Nga muaji gershor 2011 dhe deri né muajin mars 20197, kam banuar né
adresén: Njésia Administrative Nr. *** Rp. ***” pallati ***’ nr. *** shk, *** k.
*** ap. ***, Tirané. Para muajit gershor 2011, kam jetuar sé bashku me familjen né nje
banesé me gira, me adresé: Njésia Administrative Nr. ***, Rr. ***’ pallatet ***, shk.
*Fxx K *F*F*ap. *** Tirané. Sqaroj se né kété periudhé kam pérdorur apartamentin e
ndodhur né Rr. ***’ pallati ***, nr. *** shk. *** k. *** ap. *** me pronar F. D.,
mik i familjes, i cili prej datés 8.6.2011 gjendet emigrant né USA4.”

4. Ministria e Drejtésisé, me shkresén nr. *** prot., daté 2.10.2010, ka véné né dispozicion
informacionin nga Regjistri Elektronik i Noteréve (RNSH), nga ku éshté konstatuar se
subjekti i rivlerésimit dhe bashkéshortja e tij brenda késaj periudhe kohore (vitet 2011 —
2019) kané nénshkruar disa akte noteriale, konkretisht me shtetasin V. R., njé kontraté
giraje né datén 20.2.2014 dhe njé kontraté huapérdorje né datén 3.10.2016, pérkatésisht,
pér njé apartament té ndodhur né Rr. “***” p_*** Tirané dhe njé apartament té ndodhur
NE Rr, “***” p *** ghk, *** k *** ap. *** Tirané me nr. pasurie ***,

5.  Komisioni, népérmjet pyetésorit nr. 2, daté 28.4.2020 dhe pyetésorit nr. 3, daté 30.6.2020
i kérkoi subjektit té rivlerésimit té vinte né dispozicion aktet noteriale, té cilat rezultuan
nga RNSH-ja, si dhe té informonte lidhur me marrédhénien e mundshme familjare,
shogérore apo té ¢farédolloji me shtetasin V. R. Subjekti i rivlerésimit, né pérgjigje té
pyetésoréve nr. 2 dhe nr. 3, vuri né dispozicioni aktet noteriale®, nga ku né kontratén e
girasé me nr. *** rep., nr. *** kol., daté 20.2.2014, palét kishin réné dakord pér marrjen
me qira té apartamentit me njé afat 1-vjecar (e cila referuar kontratés i ka filluar efektet
nga data 1.2.2014) dhe kundrejt shumés 5,000 leké&/muaj. Ndérsa né kontratén e
huapérdorjes me nr. *** rep., nr. *** kol., daté 3.10.2016, palét kishin réné dakord pér
dhénien né pérdorim té njé apartamenti subjektit té rivlerésimit dhe familjes sé tij pér njé
periudhé 5-vjecare.

6. Pasi éshté pyetur nga Komisioni lidhur me marrédhénien qé ka pasur/ka me kéta shtetas,
népérmjet pérgjigjeve té pyetésorit nr. 3, subjekti i rivlerésimit ka sqaruar se marrédhénia
me shtetasin V. R. éshté vetém shogérore dhe jané njohur né rrethana rastésore® dhe se té
dyja kontratat né fjalé (ajo e girasé dhe kontrata e dhénies né pérdorim) jané nénshkruar
né vijim té komunikimeve té z. F. D., pasi ai mendonte gé té kthehej né Shqipéri. Pra,
béhet fjalé pér masa paraprake té marra nga ana e tij, né rast se do té duhej té largohej
nga apartamenti i shtetasit z. F. D., sipas planeve té komunikuara nga Ky i fundit se do té

7 Nga shqyrtimi i DIPP-sé sé vitit 2018, dorézuar né datén 21.3.2019, subjekti i rivlerésimit deklaron se ka si adresé banimi:
Rr. «***” pallati “**%” ghk *** Kk, *** ap *** Tirané,
8 Kontrata e girasé nr. *** rep., nr. *** kol., daté 27.2.2019; kontraté giraje nr. *** rep., nr. *** kol., daté 20.2.2014; kontraté

huapérdorje nr. *** rep., nr. *** kol., daté 3.10.2016, si dhe kontratén e girasé nr. *** rep., nr. *** kol., daté 27.2.2019 me
shtetasin A. M.
9 Subjekti i rivlerésimit ka sqaruar se shtetasi V. R. ka pasur dhe ka njé bar-kafe né lagjen ku banonte.

10.

11.

rikthehej né até banesé — por gé konkretisht kthimi i parashikuar té dyja herét éshté shtyré
dhe, pér rrjedhojé, kéto kontrata de facto nuk jané ekzekutuar asnjéheré®®,

Subjekti i rivlerésimit ka informuar se: “Me F. &shté béré njé marréveshje migsh gé nése
nuk do té ambientohej né SHBA (pas kohés gé i duhej pér dokumentacionin) ose nése atij
do t’i lindnin mundési punésimi né vendin toné né vazhdim, do té kthehej dhe do té jetonte
pérséri né banesén e tij duke mé lajméruar 1-2 muaj para gé uné té sistemohesha né
baneseé tjetér. Si né vitin 2014, ashtu edhe né vitin 2016, F. ka dashur té vinte né Shqipéri
pasi kishte mundési té mira punésimi. Mé ka lajméruar pér kété fakt (gé mund té vinte)
dhe uné kam marré masat pér t’u sistemuar me familjen. Megénése ai nuk erdhi, mé ka
lajméruar dhe, pér rrjedhojé, té dyja kéto kontrata nuk jané ekzekutuar nga paléz. ”

Lidhur me pérdorimin pa shpérblim té apartamentit'® té shtetasit F. D.*?, subjekti i
rivlerésimit, népérmjet pyetésorit nr. 2, sqaroi se ky shtetas éshté mik i familjes, pasi kané
origjiné nga i njéjti vend dhe se para se té largohej né SHBA, ai dhe bashkéshortja e tij i
kané kérkuar gé subjekti i rivlerésimit té kujdesej dhe té jetonte né shtépiné e tij, pasi nuk
donte ta jepte me gira, pasi kishte merak se i shkatérrohej nga dhénia me gira.

Nga shqgyrtimi i informacionit té ardhur nga ILDKPKI-ja me shkresén nr. *** prot., daté
5.3.2020 rezulton se shtetasi F. D. ka deklaruar blerjen e kétij apartamenti né DIPP-né e
tij té vitit 2004, me vlerén 3,500,000 leké, por nuk ka deklaruar né kété DIPP burimin e
krijimit té pasurisé né fjalé. Né DIPP-né e vitit 2003, z. F. D. ka deklaruar gjendje cash
né Bankén e Kursimeve né vlerén 1,000,000 lek& me burim nga té ardhurat nga
emigracioni né Greqi pér periudhén 1995 — 2000 dhe gjendje té dhéné né huadhénie
shoqérisé “***” sh. a. (Mallakastér), shumén prej 2,500,000 lekésh, gjithashtu me burim
nga emigracioni né Greqi pér periudhén 1995 — 2000.

Gjithashtu, népérmjet pérgjigjeve pyetésorit nr. 3, subjekti i rivlerésimit ka sqaruar se i
éshté drejtuar ILDKPKI-sé, duke i kérkuar informacion lidhur me dokumentacionin
ligjor té burimit té ligjshém té té ardhurave té shtetasit F. D., dhe ky institucion me
shkresén nr. *** prot., daté 2.7.2020 ka informuar se ky dokumentacion nuk mund té
vihet né dispozicion té tij pér shkak té té dhénave konfidenciale dhe sensitive qé pérmban
dhe se ky informacion mund té vihet né dispozicion vetém té institucioneve kompetente.

Né vijim té sa mé sipér, Komisioni iu drejtua ILDKPKI-sé, duke i kérkuar gé vinte né
dispozicion dokumentacionin ligjor shogérues té DIPP-ve té shtetasit F. D. Nga
dokumentacioni né fjalé, i administruar nga Komisioni, ka rezultuar se né procesverbalin
e mbajtur né ILDKPKI*3, daté 21.12.2006%, pasi éshté pyetur mbi burimin e krijimit té
pasurisé apartament té bleré né shumén 3,500,000 leké, z. F. D. ka shpjeguar se

10 Lidhur me kéto apartamente té shtetasit V. R., Komisioni iu drejtua FSHU-sé¢ (OSHEE Group) dhe UKT-sé pér té véné né
dispozicion kontratat e lidhura pér kéto apartamente, faturimet dhe pagesat e kryera pér to. FSHU-ja, me ané té shkresés nr.
*** prot., daté 30.7.2020 ka informuar se pas verifikimeve né terren, kontratat me kod *** dhe *** ju pérkasin dy shtetasve
M. B. (né procesverbalin daté 9.7.2020 pér kontratén e kétij shtetasi rezulton shénimi se né kété objekt banojné giraxhinj) dhe
V. Gj., ndodhet né adresén Rr. “S. D.” té lidhura né vitet 2016 dhe 2018. Ndérsa UKT-ja, me shkresén nr. *** prot., daté
30.7.2020, ka informuar se nuk mund té japé informacionin e kérkuar pér shkak té pamjaftueshmérisé sé té dhénave.

1 Apartamenti i ndodhur né njésiné administrative nr. ***, Rr. “***”_pallati ***, nr. ***, shk. *** k. *** ap. *** Tirang.
12Ng deklaratén Vetting subjekti i rivlerésimit ka deklaruar se z. F. D. ka emigruar né SHBA nga data 8.6.2011 dhe ka vendosur
né dispozicion adresén e e-mail té kétij shtetasi: ***

13 Procesverbal i véné né dispozicion me kthim pérgjigjen e ILDKPKI-sé me ané té shkresés nr. *** prot., daté 29.7.2020.

14 Procesverbal i mbajtur ndérmjet kétij té fundit dhe dy inspektoréve té larté H. Z. dhe H. M..

12.

13.

14.

15.

16.

apartamenti éshté bleré me burim krijimi shumén e kthyer nga huadhénia prej 2,500,000
lekésh nga shogéria “***”, si dhe nga gjendja cash prej 1,000,000 lekésh e krijuar gjaté
viteve né emigracion, por nuk rezulton té jeté paragitur nga ana e tij ndonjé
dokumentacion ligjor provues mbi burimin e krijimit té késaj pasurie.

Lidhur me vendbanimin aktual, subjekti i rivlerésimit ka béré me dije, népérmjet
pérgjigjeve té pyetésorit nr. 2, se prej fillimit t& marsit té vitit 2019° dhe aktualisht, ai
banon, sé bashku me familjen, né adresén: Rr. “***” (***) pallati i ri “***” sh.p.k.,
apartament né pronési té shtetasit A. M., me té cilin ka lidhur edhe njé kontraté giraje me
nr. *** rep., nr. *** kol., né datén 27.2.2019%,

Lidhur me situatén faktike té pérshkruar mé sipér, mbi rrethanat gé ndérthuren me
pasuriné né fjalé dhe pérfshirjen e subjektit né gézimin e té drejtave mbi té, éshté
konstatuar se nuk ka rezultuar ndonjé kontribut financiar i dhéné nga subjekti i
rivlerésimit pér blerjen e apartamentit de quo, né vitin 2005, nga shtetasi F. D.

Né konkluzion, lidhur me kété pasuri duke konsideruar: (i) faktin qé apartamenti né fjalé
éshté bleré né vitin 2005; (ii) qé subjekti i rivlerésimit ka nisur funksionin si prokuror né
vitin 2010; (iii) gé pérdorimi i banesés sé sipérpérmendur ka nisur prej vitit 2011, kur z.
F. D. (pronari) éshté transferuar né SHBA; (iv) gé subjekti nuk ka dhéné ndonjé kontribut
financiar pér blerjen e pasurisé né fjalé dhe nuk ka pérfituar ndonjé té drejté reale mbi
kété pasuri (vec pérdorimit té pérkohshém, si mé lart); (v) gé ka rezultuar i deklaruar
asokohe disponimi konkret dhe mé i hershém, nga z. F. D. i shumave té pérdoruara pér
blerjen e késaj pasurie (pjesérisht té depozituara né llogariné e tij bankare dhe pjesa tjetér
té dhéna hua); (vi) gé apartamenti né fjalé éshté shitur nga z. F. D. te persona té treté, né
vitin 2019; (vii) gé nga dokumentacioni i administrauar nga Komisioni nuk ka rezultuar
ekzistenca e ndonjé konflikti interesash midis subjektit dhe z. F. D.1" — trupi gjykues nuk
ka gjetur elementé faktiko-ligjoré né bazé té té ciléve z. F. D. té kualifikohej si njé person
tjetér i lidhur né kuptimin e pikés 4, té nenit 32, ligjit nr. 84/2016 dhe, pér pasojé, té mund
t’i kalohej barra e provés subjektit té rivlerésimit lidhur me burimet e krijimit té késaj
pasurie.

2. Automjet tip “Audi A4, viti i prodhimit 2006, me vleré 500,000 leké

Subjekti ka deklaruar automjetin tip “Audi A4, me targa ***, pér heré té paré né DIPP-
né e vitit 2015 dhe mé pas né deklaratén Vetting. Né DIPP-né e vitit 2015, si burim krijimi
i késaj pasurie jané pérshkruar té ardhurat e familjes, ndérsa né deklaratén Vetting subjekti
ka deklaruar si burim, njé pjesé té té ardhurave prej 2,000,000 lekésh té dhuruara nga
familja e tij e origjinés, t& pérfituara nga shitja e pasurisé “lokal” me sip. 40 m?, né Polican,
Skrapar dhe kursimeve nga veprimtaria e tyre tregtare.

Lidhur me mospérputhjen midis burimit té deklaruar né DIPP-né e vitit 2015 dhe né
deklaratén Vetting, subjekti i rivlerésimit ka sgaruar né pérgjigje té pyetésorit nr. 2 se: “Né

15 Duke gené se apartamenti né pérdorim nga subjekti i rivlerésimit éshté shitur né vitin 2019 nga pronari F. D.

16 Kontraté giraje midis giradhénésit A. M. dhe giramarrésit Adriano Dyrmishi, pér banesén e ndodhur né katin e paré té
banimit me sipérfage 61.9 m?, né rrugén “***”, kundrejt vlerés 20,000 leké&/muaj me afat 1-vjecar.

17 Verifikim i kryer né dy faza, si¢ éshté shpjeguar né pjesén e rivlerésimit profesional, ku jané trajtuar edhe verifikimet e tjera
mbi konflikte interesi té subjektit edhe me persona té tjeré.



DIPP-né e vitit 2010 (pérpara fillimit t& detyrés)'® dhe né deklaratén Vetting kam
deklaruar pérfitimin e njé shume té dhuruar nga prindérit prej 2,000,000 lekésh, ku njé
pjesé e késaj shume prej 500,000 lekésh éshté pérdorur pér blerjen e automjetit tip ‘Audi
A4’. Q& prej fundit té vitit 2009 e né vazhdim, kjo shumé lekésh e dhuruar nga prindérit
éshté e familjes sime (bashkéshorte dhe femijé) dhe pér kété arsye dhe kété kuptim éshté
pérdorur shprehja (me burim nga té ardhurat e familjes) né deklaratén e vitit 2015.”

17. Automjeti né fjalé éshté pérfituar népérmjet kontratés sé shitblerjes nr. *** rep., nr. ***
kol., daté 13.7.2015, té lidhur midis palés shitése shtetasit A. H. dhe palés blerése subjektit
té rivlerésimit, z. Adriano Dyrmishi, kundrejt cmimit 500,000 leké.

18. Ky automjet rezulton se mé paré pala shitése e kishte bleré me ané té kontratés sé
shitblerjes nr. *** rep., nr. *** kol., daté 23.3.2015, nga shtetasi E. Xh.°, kundrejt cmimit
7,000 euro. Nga njé vlerésim krahasimor éshté konstatuar se vlera e blerjes sé automjetit
nga shtetasi A. H. prej 7,000 euro mé 23.3.2015, ka gené mé e larté®® se gmimi i shitjes né
favor té subjektit té rivlerésimit, mé 13.7.2015, kundrejt vlerés prej 500,000 lekésh.

19. Lidhur me kété diferencé ¢cmimesh, subjekti i rivlerésimit ka sqaruar népérmjet pérgjigjeve
té pyetésorit nr. 2, se: “/...] Cmimi i vendosur pér automjetin ishte 5,000 euro. Pas
konsultimeve me familjen dhe duke paré problematikat e automjetit uné kam béré njé oferté
prej 500,000 lekésh. Pas rreth 15 ditéve, oferta e béré prej meje éshté pranuar dhe kemi
shkuar prané noterit pér té béré kontratén e shitjes me njé person té autorizuar me prokuré
nga pronari i automjetit. Shuma e lekéve té blerjes sé automjetit éshté dhéné cash ditén e
bérjes sé kontratés para noterit. Me shkresén nr. *** prot.,, daté 5.5.2020 kam
administruar dosjen e automjetit tim tip ‘Audi A4’, viti i prodhimit 2006. Nga studimi i
béré dokumentacionit té késaj dosjeje vérehet se ky automjet éshté shitur me kontraté
noteriale nr. *** rep., nr. *** kol., daté 17.2.2015 me vlerén 5,000 euro, ¢ka i pérshtatet
pothuaj vlerés reale té automjetit, nisur nga referencat doganore dhe tregut té automjeteve
né até periudhé. Shitja e kétij automjeti, pas pothuaj njé muaji me vleré 7,000 euro (2,000
euro mé shumé) duket sa e pakuptimté aq dhe jo né pérputhje me vlerén reale té automjetit,
gjé pér té cilén tani gé administrova dosjen e automjetit kam réné né dijeni. "

20. Lidhur me analizimin e késaj pasurie, Komisioni ka administruar dokumentacionin né
vijim:

18 Ndérkohé, konstatohet se né deklaratén pérpara fillimit té detyrés, dorézuar mé 24.2.2011, subjekti i rivlerésimit ka deklaruar
gjendje cash té siguruar nga té ardhurat personale dhe familjare, né masén 2,000,000 leké dhe nuk ka deklaruar dhurimin e
shumés prej 2,000,000 lekésh nga prindérit e tij né asnjé nga deklaratat periodike, pérvegse né deklaratén Vetting.

19 Shtetasi E. Xh. ka bleré automjetin nga shtetasi M. M., me ané té kontratés nr. *** rep., nr. *** kol., daté 17.2.2015, nga ky
i fundit me vlerén prej 5,000 euro.

20 Ekuivalenti i 7,000 euro éshté 983,150 leké, referuar kursit té kémbimit té datés sé blerjes sé automjetit 23.3.2015, nga
z. A. H., ku 1 euro kémbehej me 140.45 leké.

2L Komisioni, me shkresén nr. *** prot., daté 28.4.2020, i kérkoi informacion Prokurorisé prané Gjykatés sé Rrethit Gjygésor
Tirané, e cila me shkresén nr. *** prot., daté 6.5.2020, pas verifikimit né indekset e kallézimeve dhe statistikat e procedimeve
penale pér periudhén kohore 2015 e deri tani nuk ka rezultuar qé ndaj shtetasve té jeté regjistruar ndonjé kallézim apo procedim
penal né ngarkim té tyre.



Vi.

Vii.

viii.

DPSHTRr-ja, me shkresén nr. *** prot., daté 27.9.2019 dhe me shkresén nr. *** prot.,
daté 5.5.2020% ka konfirmuar se né emér t& subjektit té rivlerésimit, z. Adriano
Dyrmishi, rezulton i regjistruar automjeti me targa ***.

. Kontraté shitblerjeje automjeti nr. *** rep., nr. *** kol., daté 13.7.2015, ku shtetasi

A. H.2® népérmjet pérfagésuesit té tij me autorizim, E. H., i ka shitur subjektit té
rivlerésimit, z. Adriano Dyrmishi, automjetin tip “Audi A4” kundrejt vlerés 500,000
leké.

Deklaraté me shkrim dore?* e datés 14.10.2009, e prindérve té subjektit té rivlerésimit,
jo né prani té noterit publik, té cilét kané deklaruar se i kané dhuruar djalit té tyre té
vetém, Adriano Dyrmishi, shumén prej 2,000,000 lekésh nga té ardhurat nga shitja e
lokalit né vlerén 1,199,500 leké dhe njé pjesé té kursimeve familjare.

Kontraté shitblerjeje me nr. *** rep., e datés 17.6.2005, pér shitjen e pasurisé truall
dhe ndértesé (lokal) me sip.40 m?, me nr. pasurie ***, né Polican, Skrapar kundrejt
vlerés 1,199,500 leké, me palé shitése shtetasin G. D. dhe palé blerése Institutin e
Sigurimeve Shogérore dhe Shéndetésore.

Me shkresén nr. *** prot., daté 19.9.2019, “Raiffeisen Bank” ka vendosur né
dispozicion lévizjet e llogarive né té cilat éshté konstatuar transferimi i shumés prej
1,199,500 lekésh nga Drejtoria Rajonale Shéndetésore Berat né llogari té z. G. D., né
datén 28.6.2005%.

Me shkresén nr. *** prot., daté 23.12.2019, ASHK - Skrapar ka konfirmuar se né
emér té subjektit té rivlerésimit dhe personave té lidhur me té nuk figurojné pasuri té
paluajtshme té regjistruara.

QKB-ja ka konfirmuar me shkresén nr. *** prot., daté 27.9.2019 se z. G. D. ka gené
I regjistruar me vendim té Gjykatés sé Rrethit Gjyqgésor Skrapar mé 24.2.1993 me
objekt “shitjen e artikujve t€ ndryshém” dhe me vendim té Gjykatés Skrapar mé
1.9.1994, regjistruar pér ushtrimin e aktivitetit s&€ bashku me bashkéshorten, por té
papajisur me NIPT.

Nga pérgjigjja e DPT-sé me shkresén nr. *** prot., daté 27.9.2019, nuk rezultojné té
dhéna mbi aktivitetet e mésipérme né sistemin tatimor.

Bashkia Polican ka konfirmuar gjithashtu me ané té shkresés nr. *** prot., daté
14.8.2017 se nuk ka asnjé Iloj dokumentacioni prané kétij institucioni pér aktivitetin
e shtetasit G. D.

2.1 Lidhur me analizimin e burimit té krijimit té késaj pasurie:

22 Shkresa me nr. *** prot., daté 5.5.2020 éshté depozituar nga subjekti i rivlerésimit népérmjet pyetésorit nr. 2, kthim-
pérgjigje i kérkesés me nr. *** prot., daté 4.5.2020, té béré nga subjekti i rivlerésimit prané kétij institucioni.

2 Shitési A. H. éshté pérfagésuar né kété kontraté nga E. H., me ané té njé autorizimi té nénshkruar prané gendrés sé
shérbimeve pér shtetasit e Republikés Greke, né Athiné, daté 20.6.2015. Dokumenti éshté i pérkthyer né gjuhén shqipe dhe i
noterizuar, por nuk ka vulé apostile.

24 Deklarata mban datén 14.10.2009, firmosur nga prindérit e subjektit té rivlerésimit.

2 Kéto fonde jané térhequr nga llogaria né datén 30.6.2005, nga z. G. D..

10



21.

22.

23.

24,

25.

Né deklaratén e interesave private, para fillimit té detyrés, té vitit 2010, subjekti i
rivlerésimit ka deklaruar gjendje cash né masén 2,000,000 leké&, me burim nga té ardhurat
personale dhe familjare, me pjesé takuese 50 %.

Né deklaratén Vetting, subjekti ka deklaruar shumén prej 2,000,000 lekésh si dhuraté nga
familja e origjinés, me burim krijimi nga shitja e pasurisé lokal dhe nga aktiviteti tregtar,
si dhe gjendja né momentin e deklarimit ka gené né vlerén 1,400,000 leké.

Lidhur me mospérputhjen e deklarimeve té subjektit té rivlerésimit sa i takon burimit té
Krijimit té shumés sé dhuruar, subjekti i rivlerésimit ka sqaruar se: “[.../ Uné kam pérfituar
njé shumé té dhuruar nga familja (babai dhe néna) prej 2,000,000 lekésh té reja né fundin
e vitit 2009. Pak nga té ardhurat e késaj shume, té gjendur né banesén time qé prej asaj
kohe, jané pérdorur pér nevoja té ngutshme familjare dhe pérséri kjo shumé plotésohej
nga té ardhurat mujore (rrogé burré dhe grua). Né janar té vitit 2010 uné jam shtuar me
njé vajzé dhe kam pérdorur pér nevoja familjare njé pjesé fare té vogél nga shuma e lekéve
té dhuruara nga prindérit. Kjo shumé éshté plotésuar muajt né vazhdim. Eshté pikérisht
ky fakt gé éshté pérdorur né deklaratén pérpara fillimit té detyrés né vitin 2010, shprehja
(té ardhurat personale dhe familjare) [...] .

Lidhur me burimin e krijimit té késaj shume té dhuruar nga prindérit e subjektit té
rivlerésimit, ky i fundit ka véné né dispozicion t¢ Komisionit kontratén e shitblerjes nr.
*** rep., té datés 17.6.2005, me palé shitése G. D. dhe palé blerése Instituti i Sigurimeve
dhe Kujdesit Shéndetésor, Drejtoria Rajonale Berat, kundrejt cmimit 1,199,500 leké.

Gjithashtu, népérmjet pérgjigjeve té pyetésoréve nr. 2 dhe nr. 3, subjekti i rivlerésimit ka
véné né dispozicion edhe dokumentacionin mbi té ardhura té pérfituara nga prindérit e tij,
Si vijojné:

I. vértetim nr. *** prot., daté 18.10.2016, nga DRT-ja Berat, né té cilin shprehet se
aktiviteti i shtetasit G. D. ka gené aktiv deri né prill té vitit 1996 dhe se nuk ka detyrime
té papaguara, por pa té dhéna mbi fitime té realizuara;

ii. vértetim nr. *** prot., daté 15.3.2019, nga Késhilli i Qarkut Berat pér té ardhurat e
pérfituara nga shtetasi G. D., si anétar i kétij Késhilli, né vlerén 244,460 leké, pér
periudhén maj 2004 — shkurt 2007;

iii. Vvertetim nr. *** prot., daté 11.4.2019, nga Bashkia Polican pér té ardhurat e realizuara
nga shtetasi G. D. né vlerén 301,895 leké, gjaté periudhés tetor 2000 — shkurt 2007, si
anétar i Késhillit Bashkiak Poligan;

iv. Vvértetim i datés 28.6.2019, i Kryegjyshatés Botérore Bektashiane, pér té ardhurat e
realizuara nga shtetasi G. D. né vlerén 1,361,667 leké, gjaté periudhés 2003 — tetor
2009, si anétar i Késhillit té Gjyshatés Bektashiane Skrapar;

V. Vértetim nr. *** prot., daté 6.7.2020, nga ISSh-ja Drejtoria Rajonale Berat pér té
ardhurat e realizuara nga paga e nénés L. D., né vlerén 1,965,974 leké, gjaté periudhés
2000 — tetor 2009%;

% Rezulton té keté gené e punésuar gjaté késaj periudhe né Drejtoring e Shérbimit Spitalor, Bashkiné Polican dhe Qendrén
Shéndetésore Polican.

26.

217.

28.

29.

vi. vértetim nr. *** prot., daté 6.7.2020, nga ISSh-ja Drejtoria Rajonale Berat pér té
ardhurat e realizuara nga paga e babait G. D., né vlerén 1,969,318 leké, gjaté periudhés
2000 — tetor 20097,

Né ményré té pérmbledhur jané paraqitur té ardhurat e prindérve té subjektit té rivlerésimit,
gé kané mundésuar mé pas dhurimin e shumés prej 2,000,000 lekésh né vitin 2009.

Tabela nr. 1: té ardhurat dhe shpenzimet e prindérve té subjektit né periudhén 2000 — 2009

TE ARDHURAT SHUMA

Te ardhura nga shitja e lokalit ne Polican 1,199,500
Te ardhura nga paga L. D. 1,965,974
Te ardhura nga paga G.D. 1,969,318
Te ardhura nga Keshilli Qarkut Berat 244,460
Te ardhura nga Keshilli Bashkiak Polican 301,895
Te ardhura nga Keshilli Gjyshates

Bektashiane Skrapar 1,361,667
TOTALI | TE ARDHURAVE 7,042,814
Shpenzimet e jeteses (2000-Tetor 2009) - 2,152,257
Dhuruar djalit shuma prej 2,000,000 Leke |- 2,000,000
REZULTATI 2,890,557

Nga sa mé lart, pas shqyrtimit t&¢ dokumentacionit té administruar nga Komisioni, mbi té
ardhurat e prindérve té subjektit té rivlerésimit dhe pas pérllogaritjes sé burimeve té tyre e
zbritjes sé shpenzimeve jetike?®, ka rezultuar se ata kané pasur mundési gé té kursenin?®
me burime té ligjshme financiare dhe t’i dhuronin djalit té tyre, shumén prej 2,000,000
lekésh.

Gjithashtu éshté konstatuar se né DIPP-né e vitit 2015, subjekti i rivlerésimit nuk ka
deklaruar ndonjé pakésim té gjendjes cash té disponuar né banesé. Kété pakésim nga
shuma 2,000,000 leké né shumén 1,400,000 leké*™® e ka deklaruar pér heré té paré né
deklaratén Vetting dhe, né kéto kushte, fondet e pretenduara si té pérdorura nga njé pjesé
e gjendjes cash nuk mund té konsiderohen si burim pér blerjen e automjetit né fjalé, pér sa
kohé ky veprim pakésimi nuk éshté deklaruar né vitin pérkatés, si¢ parashikohej dhe
kérkohej nga dispozitat ligjore né fugi dhe aktet nénligjore sqaruese.

Rrjedhimisht, pér blerjen e kétij automjeti né datén 13.7.2015, Komisioni ka pérllogaritur
té ardhurat e disponueshme gé kané rezultuar té térhequra nga llogarité bankare, si nga
subjekti i rivlerésimit dhe nga bashkéshortja e tij, deri né datén e kryerjes sé transaksionit,

27 Prangé Drejtorisé sé Shérbimit Spitalor Skrapar.
28 |_logaritur pér dy persona, né bazé té té dhénave zyrtare nga INSTAT-i.
2% Subjekti i rivlerésimit ka sqaruar gjithashtu se: “Nga komunikimi me prindérit e mi, mesa u kujtohet, kam mésuar se njé

pjesé e shumés prej 1,199,500 lekésh nga viti 2005, nga shitja e ambientit tregtar né pronési té tyre, mbahej né banké, ndérsa
pjesa tjetér dhe kursimet e tyre né vite mbaheshin né banesén e tyre me adresé Poligan Skrapar. ”

30 Né deklaratén Vetting, subjekti i rivlerésimit ka deklaruar se gjendja cash né banesé éshté ulur nga 2,000,000 leké né
1,400,000 leké, pasi me kéto fonde éshté bleré automjeti dhe jané kryer shpenzime familjare si lindja e fémijés, etj.

30.

si dhe duke zbritur shpenzimet jetike pér té njéjtén periudhé dhe ka rezultuar njé mungesé
e burimeve té ligjshme né até daté né vlerén prej — 379,287 lekésh.

Tabela nr. 2: burimet e pérdorura pér blerjen e automjetit

PERSHKRIMI SHUMA

Terheqje nga llogarite deri ne 13.07.2015 604 000
Shpenzime deri ne 13.07.2015 - 483 287
Blerja e automjetit - 500 000
REZULTATI NE 13.07.2015 - 379 287

Qéndrimi i subjektit té rivlierésimit

Pasi éshté njohur me rezultatet e hetimit administrativ, subjekti i rivlerésimit, ve¢ té
tjerash, éshé shprehur si vijon:

“Sé pari — ashtu sic kam sqgaruar edhe gjaté hetimit administrativ, pérpara se té
realizohej blerja e kétij automjeti qé ishte ofruar pér shitje né vlerén 5,000 euro, duke
e vendosur kété ¢cmim, né tabelé mbi automjet, pasi kam vlerésuar gjendjen teknike té
automjetit né bisedé me shitésin, éshté dakordésuar ¢mimi 500,000 leké, i cili éshté
pasqyruar rregullisht né kontratén noteriale té shitjes. Dokumenti ‘kontraté shitblerje
me nr. *** rep., nr. *** kol., daté 13.7.2015°, éshté njé dokument me fuqi té ploté
provuese. Né vendimin nr. 13, daté 20.6.2019, té Kolegjit té Posa¢ém té Apelimit, ndér
té tjera thuhet se: ‘Trupi gjykues vleréson se bazuar né pikén 6, té nenit 4, té ligjit nr.
84/2016, institucionet e rivlerésimit mund té zbatojné, kur éshté rasti, edhe procedurat
e parashikuara né Kodin e Procedurave Administrative né ligjin ‘Pér organizimin dhe
funksionimin e gjykatave administrative dhe gjykimin e mosmarréveshjeve
administrative’, si dhe né Kodin e Procedurés Civile’. Ndodhur né kéto kushte, lidhur
me provat e vlerén e tyre provuese, ¢moj t’i referohem dispozitave té Kodit té
Procedurés Civile. K&shtu, né nenin 253 nén titullin ‘Aktet zyrtare’ té Kodit té
Procedurés Civile parashikohet se ‘Aktet zyrtare qé pérpilohen nga népunési i shtetit
ose personi gé ushtron veprimtari publike, brenda kufijve té€ kompetencés sé tyre dhe
né formén e caktuar, pérbéjné prové té ploté té deklarimeve gé jané béré pérpara tyre
pér faktet gé kané ngjaré né prani té tyre ose pér veprimet e kryera prej tyre. Lejohet té
provohet e kundérta vetém kur pretendohet se shkresa éshté e falsifikuar . Akoma mé
tej, né nenin 273 té Kodit té Procedurés Civile, nén titullin ‘Provimi i falsitetit té njé
shkrese’ parashikohet se: ‘Kush pretendon falsitetin e njé shkrese éshté njékohésisht i
detyruar té paragesé ato shkresa gé vértetojné falsitetin dhe té tregojé emrat e
déshmitaréve ose mijetet e tjera provuese, pérndryshe pretendimi i tij éshté i
papranueshém’. Né kété kushte vlerésoj se konkluzioni i nxjerré nga KPK-ja, duhet té
mbéshtetet né parashikimet e neneve 253 dhe 273 té Kodit té Procedurés Civile dhe me
provat e administruara nga veté KPK-ja gjaté hetimit administrativ.

Komisioni ngre dyshime mbi vlerén e blerjes sé automjetit, bazuar né faktin se shitési i
kétij automjeti, shtetasi A. H., e ka bleré kété automjet sipas kontratés me nr. *** rep.,
nr. *** kol., daté 23.3.2015, me palé shitése E. Xh., né vlerén 7,000 euro. Por nga ana
tjetér, veté shtetasi E. Xh. e ka bleré automjetin me ané té kontratés me nr. *** rep., nr.
*** kol., daté 17.2.2015, nga shtetasi M. M. né vlerén 5,000 euro. Pra, vlera e

automjetit nga muaji shkurt 2015 deri né korrik té kétij viti ka ndryshuar nga 5,000
euro né 500,000 leké. Ky ndryshim i vogél né vlerg, nuk mund té pérbéjé as indicie pér
té ngritur dyshime mbi ¢mimin e kétij automjeti, duke pasur parasysh se ¢cmimi né
tregun e automjeteve té pérdorura éshté shumé variabél.

. Sé dyti — vlerésoj se deklarimet e béra né deklaratén Vetting nuk bien né kundérshtim

me deklaratén e béré pérpara fillimit té detyrés. Né deklaratén Vetting, pér shkak edhe
té parashikimeve té reja té ligjit nr. 84/2016, por edhe akteve nénligjore té dala né
zbatim té kétij ligji, deklarimet jané béré mé té plota. Uné kam familjen time té origjinés
edhe familjen time té re dhe, pér kété arsye, né deklaratén Vetting kam shtuar fjalén ‘té
origjinés’, pér té gené sa mé i sakté. Edhe né kéto prapésime ritheksoj se vlera
2,000,000 leké mé éshté dhuruar nga babai im né fund té vitit 2009, ashtu si¢ vérteton
edhe deklarata e nénshkruar prej tij dhe e paraqgitur né Komision. Né janar té vitit 2010,
njé pjesé e vogeél e kétyre té ardhurave éshté shpenzuar né momentin e ardhjes né jeté
té fémijés tim té paré. Né momentin e plotésimit té deklaratés pérpara fillimit té detyrés,
vlera cash né banesé éshté plotésuar nga kursimet e mia edhe té bashkéshortes, pérséri,
né shumén 2,000,000 leké (pér kété arsye éshté pérdorur shprehja ‘té ardhurat
personale dhe familjare’). Edhe né vitet né vazhdim, brenda vitit (1.1.-31.12) ka
ndodhur gé té jeté shpenzuar njé pjesé e gjendjes cash pér nevoja té ngutshme, por deri
né fund té vitit 2014, gjendja cash nuk ka ndryshuar. [.../.

Sé treti — Komisioni ka kryer analizén financiare pér té verifikuar mundésiné e subjektit
pér té bleré automjetin né muajin korrik té vitit 2005 dhe konstaton njé diferencé
negative né vlerén - 379,287 leké (ose - 342,303 leké) né fund té vitit. Theksoj se
automjeti éshté bleré duke pakésuar gjendjen cash né vitin 2015 nga 2,000,000 leké né
1,500,000 leké. Kam vlerésuar se duke deklaruar si burim kursimet familjare,
automatikisht deklarohej edhe zvogélimi i gjendjes cash. Kjo ményré té kuptuari nga
ana ime, vértetohet edhe nga deklarimet e béra né deklaratén Vetting, né té cilén
gjendja cash éshté deklaruar né vlerén 1.400.000 leké, si dhe burimi i krijimit té kétij
automjeti éshté deklaruar: njé pjese té té ardhurave prej 2,000,000 lekésh té dhuruara
nga familja e tij e origjinés . Pér kété arsye duhet té pérllogaritet né analizén financiare
edhe zvogélimi i gjendjes cash. Analiza financiare, né momentin e blerjes sé automjetit,
paragitet né tabelén e méposhtme, duke rezultuar me balancé pozitive né vlerén
121,213 leké.

Pérshkrimi Shuma/ kpk Shuma/subjekti
Térhegje nga llogarité 604 500 604 500
Shpenzime-13.07.2015 483 287 483 287
Blerje automjeti 500 000 500 000
Pakésim i gjendjes cash - 500 000

Diferenca - 379 287 121 213

Sé katérti, KPK-ja deklaron né gjetjen e fundit se: ‘edhe sikur té merret né konsideraté
versioni i paragitur nga subjekti i rivlerésimit lidhur me disponibilitetin e gjendjes cash
né vitin 2015, té mbartur nga vitet pararendés dhe té shpenzuar né vlerén 500,000 leké
pér kété pasuri, do té rezultonte pamjaftueshméria e deklaratés periodike né fjalé ".

31.

32.

33.

Edhe ky konkluzion i KPK-sé nuk géndron sepse nése diferenca negative, referuar
pérllogaritjeve té kryera nga KPK-ja, né fund té vitit éshté né shumén - 342,303 leké
dhe mosllogaritja e zvogélimit té gjendjes cash éshté né shumén 500,000 leké, atéheré
balanca né fund té vitit &éshté pozitive né vlerén 121,213 leké.

Deklarimet e mia né lidhje me pakésimin e gjendjes cash jané térésisht té vérteta dhe
mbéshteten nga analiza logjike e provave té administruara gjaté hetimit admnistrativ.
Sipas analizés financiare té kryer nga veté KPK-ja, viti 2015 éshté i vetmi vit ku KPK-
ja ka konstatuar diferencé negative. Ky fakt éshté njé argument mé shumé qé duhet té
bindé KPK-né, se mosdeklarimi i pakésimit té gjendjes cash éshté vetém njé pasaktési
e kryer nga ana ime, gé rrjedh nga ményra e té kuptuarit té formés sé deklarimit. Pér
sa mé sipér, vlerésoj se kam deklaruar me vértetési automjetin dhe burimin e ligjshém
té té ardhurave té pérdorura pér blerjen e tij.”

Vlerésimi i trupit gjykues

Lidhur me mospérputhjen e konstatuar midis deklarimit t& burimit t& krijimit té pasurisé
né fjalé (automjetit) né DIPP-né e vitit 2015, krahasuar me deklaratén Vetting, pasi né té
parén burimi deklarohet nga té ardhurat nga familja, ndérsa né té dytén éshté deklaruar nga
té ardhurat e dhuruara nga prindérit e tij, vlerésohet se gjendemi pérballé njé mospérkimi
né prima facie qw ka diktuar nevojén e gartésimit té konceptimit té familjes, gé sikurse
subjekti ka shpjeguar, rezultoi se si né njérin rast dhe né tjetrin referenca faktike ka gené e
njéjté: (i) kursimet e disponueshme prej tij né momentin e blerjes; té cilat (ii) rridhnin
pikérisht nga shumat e dhuruara mé herét nga prindérit e tij. Pér rrjedhojé, trupi gjykues i
konsideron bindése shpjegimet e subjektit.

Edhe lidhur me mospérputhjen e konstatuar midis deklarimeve té subjektit té rivlerésimit
né deklaratén para fillimit té detyrés dhe deklaratés Vetting — sa i pérket burimit té krijimit
té shumés prej 2,000,000 lekésh, né deklaratén para fillimit t€ detyrés burimi éshté
deklaruar nga té ardhurat personale dhe familjare, ndérsa né deklaratén Vetting éshté
deklaruar si burim dhurimi nga familja e tij e origjinés — arsyetimi dhe konkluzioni i trupit
gjykues éshté i njéjté me até té shprehur né pikén e mésipérme, pér sa kjo rrethané pérthith
té njéjtén dinamiké dhe mbart té njéjtat shkage.

Lidhur me konkluzionin se subjekti i rivlerésimit ka pasur njé mungesé té burimeve té
ligjshme financiare pér blerjen e késaj pasurie né masén -379,287 leké®!, pér sa kohé nuk
éshté deklaruar pérdorimi i fondeve té disponuara cash né banesé, referuar deklarimit té tij
né DIPP-né e vitit 2015, pavarésisht shpjegimeve logjike té subjektit lidhur me ményrén e
konceptimit té tij né pérshkrimin e deklarimit vjetor dhe faktit gé¢ Komisioni nuk mund té
konkludojé pér pamundésiné konkrete té pérdorimit té shumave té pretenduara nga
subjekti né wvitin 2015 (pérkundrazi, kjo mundési duket e besueshme) mbetet
pamjaftueshméria formale né deklarim, gé nuk e mundéson konsiderimin e késaj shume
né analizén financiare, pér sa kohé nuk éshté deklaruar pakésimi i gjendjes cash. Ky
mosdeklarim, ndonése pérbén njé pasaktési e cila, e ndérthurur me dy stuatat faktike gé

81 Rezultati prej — 379,287 lekésh vjen si pasojé e pérllogaritjes sé burimeve té pasurisé deri né momentin e kryerjes sé
transaksionit. Ndérkohé, analiza e vitit 2015 rezulton me njé balancé negative né masén — 342,303 leké, pér shkak té
konsiderimit né té, té té gjitha té ardhurave té vitit.

34.

35.

36.

37.

38.

39.

shprehura lidhur me deklarimin periodik té vitit 2015, nisur edhe nga rrethanat e tjera
specifike té sipérpérmendura, trupi gjykues ¢cmon se sikurse edhe pamjaftueshméria
financiare (formale) e konstatuar, pér té njéjtin vit (2015), duke konsideruar peshén
specifike minimale gé mbartin, né raport me kété proces rivlerésimi té paré né térésiné e
tij, nuk pérbéjné shkak té mjaftueshém pér aplikimin e ndonjé mase disiplinore ndaj
subjektit té rivlerésimit, sipas parashikimeve té neneve 33, pika 5 dhe 61, pika 3, té ligjit
nr. 84/2016.

3. Té ardhura té pérfituara nga bashkéshortja e subjektit, né masén 375,000 leké

Bashkéshortja e subjektit té rivlerésimit ka deklaruar né DIPP-né e vitit 2016 dhe né
deklaratén Vetting, té ardhura né masén 375,000 leké, té pérfituara nga shitja e pjesés
takuese té njé pasurie né bashképronési, por ende té padisponuara.

Konkretisht, né DIPP-né e vitit 2016, bashkéshortja e subjektit té rivlerésimit ka deklaruar
shitjen e pasurisé té llojit “aré” me ané té kontratés nr. *** rep., dhe nr. *** kol., daté
17.10.2016, me vleré totale 1,500,000 leké, nga e cila ka pérfituar té ardhurat prej 375,000
lekésh, shumé kjo e padisponuar ende nga prej saj.

Kjo pasuri e llojit “aré” rezulton té jeté pérfituar nga familja e bashkéshortes, népérmjet
Aktit nr. *** daté 12.5.1995, t€ marrjes sé tokés né pronési, né zbatim té ligjit nr. 7501,
daté 19.7.1991.

Lidhur me kété pasuri, Komisioni ka administruar dokumentacionin si vijon:

I. Aktin me nr. *** daté 12.5.1995, t6 AMTP-sg, pér njohjen e pronésisé sé sipérfages
totale 4,000 m2, me nr. pasurie ***, né emér té babait t& bashkéshortes sé subjektit
té rivlerésimit, N. D.*?, t& ndodhur né Grecalli, Fier.

ii. Certifikaté pronésie nr. ***, pér pasuriné e llojit aré, me sip. 3,928 m?, né emér té z.
N. D., me pérshkrimin (F-familjare), léshuar mé 12.12.2011.

iii.  Kontraté shitje nr. *** rep., nr. *** kol., e datés 17.10.2016, né té cilén pala shitése
N. D., A. D, J. D. dhe L. D., i ka shitur palés blerése V. T. dhe A. T., pasuriné e
paluajtshme me nr. *** pérkundrejt cmimit 1,500,000 leké.

Nga shqgyrtimi i dokumentacionit té€ administruar nga Komisioni éshté konstatuar se
bashkéshortja e subjektit té rivlerésimit nuk e ka deklaruar mé herét né rubrikat pérkatése,
nga DIPP-ja e vitit 2010 e né vazhdimési deri né vitin 2016, bashképronésiné mbi pasuriné
e paluajtshme “aré” me sip. prej 4,000 m?, ndodhur né Grecalli, Fier.

Nga lévizjet bankare éshté konfirmuar kalimi i shumés prej 1,499,950 lekésh nga llogaria
e noteres A. H. P. F., né llogari té babait té& bashkéshortes sé subjektit té rivlerésimit, N.
D., né “Raiffeisen Bank”, n€ datén 2.11.2016 dhe té térhequr prej tij n€ datén 3.11.2016.

Qéndrimi i subjektit té rivlerésimit

32 Gjithashtu, nga informacioni i ZRPP-sé Fier me e-mailin e datés 1.10.2018 rezulton se né emér té prindérve té bashkéshortes
sé subjektit té rivlerésimit, N. dhe A. D., figuron e regjistruar pasuria e paluajtshme me nr. *** vol. *** f *** 7 k. *** ¢
llojit ndértesé me sip. 72.4 m?, e regjistruar me leje legalizimi nr. ***, daté 30.9.2016. Bashkéngjitur praktikés ndodhet edhe
kartela e pasurisé né emér té N. D., si dhe praktika e lejes sé legalizimit.

40.

41.

Lidhur me kété rrethané, Komisioni iu drejtua subjektit té rivlerésimit duke i kérkuar
shpjegime mbi arsyet e mosdeklarimit t€ késaj pasurie né asnjé nga deklaratat e tij
periodike deri né vitin 2016. Subjekti i rivlerésimit, né pérgjigje té pyetésorit, éshté
shprehur se: “Kjo pasuri éshté pérfituar né vitin 1992 me kryefamiljar N. D. (babai i
bashkéshortes) né fshatin Grecalli Fier. Né até periudhé bashkéshortja ime ka qené e mitur
(9 vjece). Uné jam martuar me bashkéshorten time né vitin 2008. Kjo pasuri éshté
regjistruar né ZVRPP Fier né vitin 2011, plot tre vjet pasi bashkéshortja ime nuk bénte mé
pjesé né trungun familjar té familjes sé saj mémé. Pér shitjen e késaj pasurie, prindérve té
bashkéshortes u éshté kérkuar nga noteri né Fier, nénshkrimi i té gjithé pjestaréve té
familjes gé kané gené né certifikatén familjare né vitin 1992 dhe, rrjedhimisht, éshté
thirrur pér té firmosur edhe bashkéshortja ime J. D. Ky ka gené momenti i marrjes dijeni
prej saj pér pasuriné né fjalé, pasi éshté konsideruar formalisht dhe ligjérisht si jo
pjesétare e késaj pasurie qé pas martesés né vitin 2008 .

Gjithashtu, pasi éshté njohur me rezultatet e hetimit, subjekti i rivlerésimit, lidhur me kété
piké, vec té tjerash, ka shpjeguar e argumentuar si vijon:

i “Ashtu si¢ kemi sqaruar gjaté hetimit administrativ, né momentin e léshimit té aktit
té marrjes sé tokés né pronési, bashkéshortja ka gené e mitur dhe nuk ka pasur
dijeni ligjore dhe faktike pér marrjen e tokés né pronési sipas AMTP-sé sé
sipércituar. Prona éshté regjistruar né Zyrén e Regjistrimit té Pasurive té
Paluajtshme Fier né vitin 2011, disa vite pas martesés sé saj (disa vite pasi ajo ishte
larguar prej familjes bujgésore).

ii.  Praktika e regjistrimit té késaj pasurie né ZRPP Fier, ashtu si¢ pércaktohet edhe né
aktet nénligjore éshté ndjekur nga kryetari i familjes bujgésore, z. N. D. Né
momentin e regjistrimit nuk léshohet ndonjé prokuré e posagme nga anétarét e
familjes bujgésore ose personat gé kané gené né certifikatén e trungut familjar né
datén 1.8.1991 (mjafton vetém dorézimi i késaj certifikate).

iili.  Me kontratén e shitblerjes nr. *** rep., dhe nr. *** kol., té datés 17.10.2016, shitésit
N. D., A. D., J. D. dhe L. D., i kané shitur kété pasuri palés blerése V.T. dhe A. T.,
pérkundrejt cmimit 1,500,000 leké. Vlera 375,000 leké e deklaruar né DPV-né e
vitit 2016 dhe né deklaratén Vetting pérfagéson ¥4 e vlerés totale té tokés sé shitur.
Eshté pikérisht ky momenti, né té cilén bashkéshortja deklaron se ka marré dijeni
se ishte pronare né ¥ té pasurisé sé sipércituar.

iv.  Bashkéshortja jo vetém nuk ka pasur dijeni té ploté né lidhje me pérfitimin e tokés
bujgésore sipas ligjit nr. 7501/1991, por né vlerésim té saj, toka bujgésore éshté né
pronési té anétaréve té familjes bujgésore, e cila éshté njé organizim gé ndryshon
me kalimin e kohés, pasi anétarét e saj nuk jané té pérjetshém. Né familjen
bujgésore mund té vijné anétaré pér shkak té martesés, pér shkak té pranimit té
anétaréve té rinj ose e kundérta.

V.  Sipas nenit 222 t¢ Kodit Civil ‘pasuria e familjes bujgésore éshté né bashképronési
né térési té anétaréve té familjes bujgésore, té cilét me puné apo né ményra té tjera
kané kontribuuar né krijimin e né mbajtjen e familjes bujqésore’. Pra, anétarét e

42.

vi.

Vil.

viil.

familjes bujgésore jané bashképronaré né térési kur kané kontribuuar jo vetém me
krijimin e familjes bujgésore, por edhe né mbajtjen e saj, pasi dispozita ka té
vendosur lidhézén ‘e’ jo ‘ose’. Ndérsa né nenin 223 té Kodit Civil pércaktohet se:
‘Anétarét e familjes bujgésore jané té lidhur me njeri-tjetrin pér shkak gjinie,
martese, birésimi apo pranimi si anétaré té saj’. Gjithashtu, né nenin 227 té Kodit
Civil parashikohet ményra e pércaktimit té pjesés sé anétarit té familjes bujgésore.
Nga interpretimi né térési i dispozitave té Kodit Civil gé rregullojné familjen
bujgésore, anétarét e familjes bujgésore jané ata gé kontribuojné dhe punojné sé
bashku pér krijimin e shtimin e pasurisé sé familjes bujgésore dhe né varési té
kontributit té tyre pér krijimin apo shtimin e pasurisé sé familjes bujgésore,
pércaktohet edhe pjesa e tyre né kété familje.

Bashkéshortja ime nuk ka kontribuuar asnjéheré me punén e saj né mbajtjen e
familjes bujgésore. Pér shkak té intepretimit té ligjit té sipércituar, por edhe pér
shkak se nuk e ka njohur aktin e marrjes sé tokés né pronési, ajo nuk e ka poseduar
dhe konsideruar ndonjéheré pronésiné mbi kété sipérfage toke dhe, pér kété arsye,
nuk e ka deklaruar pronésiné né DPV-té vjetore.

Megenése kjo toké bujgésore u vendos té shitej nga familja bujgésore né vitin 2016,
noteri ka vlerésuar se bashkéshortja éshté pronare né ¥4 e késaj sipérfageje dhe ka
kérkuar gé né pérpilimin e aktit té shitblerjes me cilésiné e shitéses duhet té ishte
edhe ajo. Né kété moment bashkéshortja ka mésuar térésisht situatén faktike dhe
ligjore mbi kété pasuri té pérfituar né vitin 1995. Pér kété arsye, ky veprim juridik
dhe vlera e pérfituar de juro prej kétij veprimi éshté pasqyruar né DPV-né e vitit
2016 ashtu edhe né deklaratén Vetting.

Si rrjedhojé, mosdeklarimi i pronésisé mbi kété sipérfage toke bujgésore nga ana e
bashkéshortes ka ardhur pér shkage térésisht objektive. Kuptohet gartésisht nga
aktet e administruara, si edhe nga sjellja e bashkéshortes se né rastin konkret,
mosdeklarimi ka ndodhur pér arsye térésisht objektive gé lidhen me situatén faktike
té krijimit dhe regjistrimit té késaj pasurie. Burimi i késaj pasurie éshté térésisht i
ligjshém, pérfituar né bazé té njé akti administrativ, i cili éshté léshuar né bazé té
ligjit nr. 7501/1991. Nuk ka asnjé té dhéné sado minimale, qé té krijojé dyshime pér
ndonjé géllim t& ndryshém nga ai gé deklaron bashkéshortja pér mosdeklarimin e
késaj pasurie. Né kéto kushte, ashtu si edhe veté Komisioni ka vlerésuar, ky
mosdeklarim nuk pérbén né fakt njé gjetje, pér té cilén subjekti mund té ngarkohet

12

me barré prove apo me detyrimin pér té dhéné shpjegime.

Vlerésimi i trupit gjykues

Nga analiza e rrethanave faktike té rezultuara nga dokumentacioni i administruar dhe nga
shpjegimet e dhéna nga subjekti i rivlerésimit — pértej faktit gé mospasja dijeni e
bashkéshortes, lidhur me té drejtat e saj reale mbi njé pasuri té paluajtshme, ndonése nuk
mund té pérjashtohet si mundési, ajo mbetet né nivel deklarativ — trupi gjykues, nisur nga
ekzistenca e disa rrethanave faktike, si: [(i) mungesa e kontributit pér krijimin e késaj
pasurie, jo vetém nga personi né fjalé por as nga familjarét e saj, pér sa kohé toka de qua
éshté pérfituar né zbatim té ligjit nr. 7501/1991; (ii) pér sa kohé nuk ka pasur shpenzime

43.

44,

pér blerjen e késaj pasurie, nuk mund té kishte as interes (hipotetik) pér fshehje té
investimit té kryer (pér pamundési burimesh té ligjshme); (iii) fakti gé gjithsesi béhet fjalé
pér njé pasuri té krijuar nga familja e njé personi té lidhur (kur ajo ishte ende e mitur) etj.],
dhe duke mbajtur né vémendje edhe jurispudencén e Kolegjit t&¢ Posagém té Apelimit
lidhur me temén e pasojave gqé& mund té rrjedhin nga mosdeklarimet apo nga
pamjaftueshméria e deklaratave periodike®®, ¢mon se situata faktike e analizuar mé sipér
nuk mund té shkaktojé pasoja pér subjektin e rivlerésimit, pér sa kohé nuk plotésohen
kushtet e parashikuara né pikén 5, té nenit 33 dhe né pikén 3, té nenit 61, té ligjit nr.
84/2016.

Analiza financiare

Né vijim té analizés financiare té kryer mbi deklarimet periodike té subjektit té rivlerésimit
ndér vite, pas pérllogaritjeve té& kryera né ményré té detajuar sipas viteve, lidhur me té
gjitha té dhénat mbi té ardhurat, shpenzimet, kursimet, detyrimet dhe nga pérllogaritja
krahasimore e tyre jané kryer vlerésimet mbi mjaftueshmériné e burimeve financiare, pér
cdo vit, pér té pérballuar investimet, shpenzimet apo kursimet e deklaruara dhe/ose té
konstatuara, me té ardhura nga burime té ligjshme, né kuptimin e nenit D té Aneksit té
Kushtetutés.

Né kété analizé jané konsideruar dhe pérpunuar té dhénat duke filluar nga viti 2010, vit né
té cilin fillon edhe deklarimi i pasurisé nga subjekti, né ILDKPKI, nga ku ka rezultuar njé
bilanc i pérgjithshém negativ né vlerén -342,303 leké, si¢ éshté detajuar né tabelén mé
poshté.

33 Ve té tjerash, shihni vendimet nr. 11 (JR), daté 22.11.2018 dhe nr. 11; 13; 22 (JR), 2019, té Kolegjit té Posacém té Apelimit.

Analiza financiare pér periudhén 2010 - 2016

Viti 2010 2011 2012 2013 2014 2015 2016

PASURI -10,701 97,568 -83,610 516|258 527,921 21,183

Automijet tip Benz 190D, Viti 1992

Automijet tip Audi A4, viti 2006 500,000

Ndryshim likuiditet -10,701 97568] 83,610 516] 22,581 21,921 21,183

TOTAL LIKUIDITETE DEKLARUAR 1978729  2,076297]  1992,687] 1992172 196959  1,097512] 2,018,695

DETYRIME 54723 47,803 0 0 0 0 0

Kredi ne RZB 150,000 leke me afat 3 vjecar 54,723 -47,803

[PASURI NETO | 44022] 145311  -83,610] 516] 22581 527,921 21,183

Té ARDHURA dokumentuar 1,003553]  1216564]  1,244130]  978.420] 1,065,779 1131055  1526,222

Te ardhura SR vertetuar 938205 935650 | 949428 | 873394 | 1,065779| 105L,933 | 1049214

Te ardhura BSH vertetuar 65,328 280,905 294,702 105,026 - 79,122 477,008

SHPENZIME 425619  577,136] 743082 514868 765673  945437] 853,808

Shpenzime jetese 409.860]  409.860]  423072]  423072] 659,994  672,808] 764,049

Shpenzime interesi kredie RZB 150,000 leke 15,759 4,130

Shpenzime udhetimi 163,146] 320,010 77.116]  105679] 272,609 74,399

Shpenzime per polica sigurimi 14,680 15,360

Analiza dokumentuar 533912  494057]  c84658] 464068  322687]  -342.303]  65L231

CASH né lek 20000000 20000000 2,000,000 2,000,000 2000000 2,000,000 2,000,000

DIFERENCA E PA MBULUAR -342,303

45. Né pérfundim, trupi gjykues, pas analizimit té provave té paragitura nga subjekti dhe
vlerésimeve pérkatése té kryera né raport me ligjin e zbatueshém, ¢mon se duke e paré
céshtjen nén dritén e parimit té proporcionalitetit dhe té objektivitetit dhe duke e vlerésuar
né térésiné e tij kriterin e pasurisé pér kété subjekt rivlierésimi (sikurse jemi shprehur edhe
né paragrafin nr. 33) — balanca negative e sipérpérmendur, sikurse pasaktésité e
konstatuara né deklarimet vjetore, né vetvete, nuk kané njé peshé té tillé gé té mund té
pérbéjé shkage té mjaftueshme pér aplikimin e masés sé shkarkimit nga detyra té subjektit
té rivlerésimit, z. Adriano Dyrmishi, sipas parashikimeve té nenit D té Aneksit té
Kushtetutés dhe/ose né pikén 3, té nenit 61, té ligjit nr. 84/2016.

B. KONTROLLI I FIGURES

46. Drejtoria e Sigurisé sé Informacionit té Klasifikuar (DSIK) ka kryer kontrollin e figurés sé
subjektit té rivlerésimit. Pér kété qéllim, né pérputhje me nenin 39 té ligjit nr. 84/2016,
éshté pércjellé né Komision njé raport me nr. *** prot., daté 2.11.2017 pér subjektin e
rivlerésimit, me té cilin ishte konstatuar pérshtatshméria e subjektit té rivlerésimit, z.
Adriano Dyrmishi.

47. Né vijim té kérkesés sé Komisionit pér njé pérditésim, mé 8.6.2020 éshé pércjellé nga

DSIK-ja raporti vijues me nr. *** prot., i datés 13.5.2020, népérmijet té cilit Grupi i Punés
ndryshon konstatimin nga pérshtatshméri né papérshtatshméri né vazhdimin e detyrés pér
subjektin e rivlerésimit z. Adriano Dyrmishi.

48.

49,

50.

51.

52.

53.

54,

55.

56.

Gjithashtu, DSIK-ja i ka komunikuar Komisionit se raporti i sipércituar éshté deklasifikuar
pjesérisht, mé 4.6.2020, me vendimin nr. *** t& KDZH-sé.

Né kété raport, veg té tjerash pérshkruhej ekzistenca e informacioneve né bazé té té cilave
subjekti i rivlerésimit ka pasur kontakte té papérshtatshme, né vitet 2016 dhe 2018, me njé
person mbi té cilin kishte dyshime serioze pér pérfshirjen e tij né trafikun ndérkombétar té
Iéndéve narkotike.

Né vijim té sa mé lart, anétarét e trupit gjykues, sé bashku me vézhguesin ndérkombétar,
jané njohur me materialet e klasifikuara né té cilat gjendeshin té dhénat e personit dhe té
komunikimeve pérkatése. Mé pas, Komisioni ka kryer hetime shtesé né ményré té pavarur,
lidhur me rrethanat specifike té fakteve mbi té cilat bazoheshin konkluzionet e Grupit té
Punés.

Gjithashtu, Komisioni i éshté drejtuar Prokurorisé sé Pérgjithshme Tirané duke i kérkuar
informacion dhe dokumentacion lidhur me procedime apo dénime té mundshme né
ngarkim té njé shtetasi.

Prokuroria e Pérgjithshme vuri né dispozicion dokumentacionin nga Prokurorité e
Rretheve Gjyqésore, nga ku nuk rezultoi asnjé informacion apo céshtje e gjykuar né
ngarkim té shtetasit né fjalé.

Gjithashtu, nga verifikimi i kryer pér periudhén 2010 — 2020, ka rezultuar se ndaj kétij
shtetasi jané regjistruar tre kallézime penale, por nga analizimi i dokumentacionit té véné
né dispozicion nuk rezultoi gé subjekti i rivlerésimit, z. Adriano Dyrmishi, té keté gené
prokuror i ngarkuar pér ndjekjen e tyre. Nga ana tjetér, objekti i kétyre
kallézimeve/procedimeve nuk pérfshihet mes veprave penale té krimit té organizuar dhe,
pér rrjedhojé, né kéto kushte, shtetasi né fjalé nuk mund té pérbénte njé kontakt potencial
té papérshtatshém.

Né vijim té komunikimeve té métejshme me organet ligjzbatuese dhe pérgjaté hetimit
administrativ té kryer nga Komisioni, nuk kané rezultuar informacione apo fakte/rrethana
té reja pér subjektin e rivlerésimit lidhur me kété kriter.

Né kéto kushte, né lidhje me kriterin e kontrollit té figurés, trupi gjykues, duke mos
konstatuar prezencén e ndonjé prove lidhur me ekzistencén e kontakteve té
papérshtatshme apo pérfshirje té subjektit té rivlerésimit né aktivitete té€ kundérligjshme,
sipas parashikimeve té nenit DH té Aneksit t¢ Kushtetutés — té cilat mund té pérbénin
shkak pér shkarkimin e subjektit t& rivlerésimit, né zbatim té pikés 2, té nenit 61, té ligjit
nr. 84/2016 e konsideron té pérshtatshém z. Adriano Dyrmishi pér vazhdimin e detyrés.

C. RIVLERESIMI | AFTESIVE PROFESIONALE

Komisioni, né bazé té neneve 40-44 té ligjit nr. 84/206, pasi ka studiuar dhe analizuar
raportin e KLP-sé&, si dhe dokumentacionin bashkéngjitur, ka kryer rivlerésimin e aftésive
profesionale né pérputhje me nenin E t& Aneksit t& Kushtetutés. Rivlerésimi i aftésive
profesionale éshté mbéshtetur né: raportin e pércjellé né Komision me shkresén nr, ***
prot., daté 2.5.2019 dhe té pérpiluar nga KLP-ja pér analizimin e aftésisé profesionale té

S7.

58.

59.

60.

61.

62.

subjektit té rivlerésimit, z. Adriano Dyrmishi, prokuror prané Prokurorisé sé Rrethit
Gjygésor Tirané, duke u bazuar né:

aftésité profesionale;

aftésité organizative;

etikén dhe angazhimin ndaj vlerave profesionale;
aftésité personale dhe angazhimin profesional.

o0 o

Ky raport éshté hartuar bazuar né pérshkrimin dhe analizén e: formularit té vetédeklarimit,
si dhe té tri dokumenteve ligjore, té pérzgjedhura nga subjekti i rivlerésimit; pesé dosjeve
penale, té pérzgjedhura sipas njé sistemi objektiv dhe rastésor; té dhénave nga 23
prokurorité e rretheve gjygésore, Drejtoria e Pérgjimeve té Telekomunikimit dhe
Marrédhénieve me Shérbimet Informative, Zyra e Informacionit té Klasifikuar, sektori i
protokoll-arkivit, si dhe burimet arkivore té sektorit t& burimeve njerézore dhe
marrédhénieve me publikun né Prokuroringé e Pérgjithshme.

Sipas té dhénave arkivore té Prokurorisé sé Pérgjithshme, gjaté periudhés sé rivlerésimit
pér subjektin Adriano Dyrmishi nuk kané rezultuar masa disiplinore té pérfunduara apo né

fuqi. Ai éshté vlerésuar “shumé miré” sipas akteve t€ léshuara nga Prokurori i
Pérgjithshém pér vitet 2014, 2015 dhe 2016.

Gjithashtu, nga verifikimet né Zyrén e Informacionit té Klasifikuar dhe né Prokuroriné e
Pérgjithshme nuk rezulton té keté té dhéna gé kané té béjné me indicie apo té dhéna té
ardhura nga agjencité ligjzbatuese pér fillim hetimesh, pérfshirje drejtpérdrejté apo
indirekt né veprime té dyshimta, etj. Nga verifikimi né zyrén e protokoll-arkivés, né
Prokuroringé e Pérgjithshme nuk ka rezultuar té keté kallézim apo procedim penal né
ngarkim té tij.

Vlerésimi i pérgjithshém i kryer nga KLP-ja mbi aftésité profesionale, ka gené pozitiv pér
subjektin e rivlerésimit, z. Adriano Dyrmishi, duke konstatuar se né pérgjithési nga
subjekti i rivlerésimit aktet jané té ndértuara duke pérdorur teknikat e shkrimit dhe
arsyetimit ligjor, duke u ndaré né pjesén e konstatimit, parashtrimit té rrethanave té faktit
dhe analizén e veprimeve té kryera nga i/té pandehuri/it, rrethanat rénduese dhe lehtésuese,
si edhe masa dhe lloji i dénimit mé i pérshtatshém pér té pandehurit.

C/1. RIVLERESIMI | AFTESIVE PROFESIONALE NGA KOMISIONI

Komisioni, né bazé té neneve 40 - 44 té ligjit nr. 84/2016, pasi ka analizuar raportin e KLP-
sé, si dhe dokumentacionin e bashkéngjitur, ka kryer rivlerésimin e aftésive profesionale
né pérputhje me nenin E té Kushtetutés, duke shqyrtuar informacionet e marra nga
denoncimet nga publiku dhe nga organet ligjzbatuese, duke analizuar akte/dosje
profesionale t& administruara pér kété géllim.

Gjithashtu, me géllim verifikimin e ekzistencés ose jo té rasteve té mundshme té konfliktit
té interesave té subjektit té rivlerésimit me personat fiziké apo juridiké* té lidhur né njé

34 Shtetasi F. D. i identifikuar si pronari i apartamentit t& pérdorur nga subjekti pa kundérshpérblim; shogéria “***” identifikuar
si shogéria shitése e apartamentit; shtetasit A. H. i identifikuar si shitési i automjetit; shtetasi E. H., i identifikuar si pérfagésuesi
me prokuré pér shitjen e automjetit; shtetasi E. Xh. i identifikuar si shités i automjetit.

63.

64.

marrédhénie me té, Komisioni iu drejtua Prokurorisé prané Gjykatés sé Rrethit Gjygésor
Tirané me shkresén nr. *** prot., daté 28.4.2020, duke i kérkuar informacion. Kjo e fundit
me shkresén nr. *** prot., daté 6.5.2020 informoi se nga verifikimi i kryer dhe nga indekset
e statistikat elektronike té procedimeve penale pér periudhén kohore 2015 e né vijim, nuk
rezulton té jeté regjistruar kallézim penal apo procedim penal né ngarkim té tyre. Duke
gené se informacioni i referuar ishte i pjesshém, pasi né té pérshkruhej vetém periudha
2015 e né vijim, Komisioni iu drejtua Prokurorisé prané Gjykatés sé Rrethit Gjyqésor
Tirané me shkresat nr. *** prot., daté 27.11.2020 dhe nr. *** prot., daté 1.12.2020, duke i
rikérkuar informacion nése gjaté periudhés 2010 — 2014, nga kjo Prokurori éshté trajtuar
ndonjé kallézim apo procedim né lidhje me shtetasin F. D%. Prokuroria prané Gjykatés sé
Rrethit Gjygésor Tirané, me shkresat nr. ***prot., daté 2.12.2020 dhe nr. *** prot., daté
2.12.2020, informoi se pas verifikimit té béré pér kété shtetas pér periudhén 2010 — 2014
ka rezultuar se subjekti i rivlerésimit, z. Adriano Dyrmishi, nuk ka trajtuar asnjé kallézim
apo procedim né ngarkim té shtetasit F. D.

DENONCIMET NGA PUBLIKU

Né Komisionin e Pavarur té Kualifikimit — bazuar né nenin 53 té ligjit nr. 84/2016 pér
subjektin e rivlerésimit, z. Adriano Dyrmishi, jané paragitur nga publiku 11 denoncime (4
prej tyre i pérkasin té njéjtés shtetase), té cilat jané shqyrtuar sé bashku me materialet
pérkatése. Komisioni, pasi ka shgyrtuar denoncimet gé jané paragitur nga publiku prané
kétij institucioni dhe dokumentacionit té administruar, né disa raste nuk ka gjetur elementé
pér thellimin e hetimit administrativ, ndérsa né disa prej tyre, pasi jané administruar dhe
shqyrtuar materialet pérkatése éshté konstatuar si vijon:

1. Denoncimi nr. *** prot., daté 12.4.2019; denoncimi shtesé nr. *** prot., daté
15.2.2019; denoncimi shtesé nr. *** prot., daté 27.12.2018 dhe denoncimi shtesé nr.
*** prot., daté 7.9.2020, té shtetases E. C.3¢

Shtetasja E. C. ka denoncuar subjektin e rivlerésimit pér shpérdorim detyre, shkelje ligji
dhe moszbatim té detyrave té Iéna nga gjykata, duke véné né dispozicion kallézimin penal,
foto té ndryshme dhe printime té bisedave telefonike. Sa i pérket kétij denoncimi, pérvec
sa €shté trajtuar né€ pikén 1 té kapitullit “T€ dhénat arkivore lidhur me ankesa, masa
disiplinore dhe vlerésime”, lidhur me pretendimet e ngritura né két€ denoncim, Komisioni
iu drejtua Prokurorisé prané Gjykatés sé Rrethit Gjygésor Tirané dhe Gjykatés sé Apelit
Tirané me shkresén nr. *** prot.,, daté 26.6.2020, té cilét vuné né dispozicion
dokumentacionin e kérkuar, nga shqyrtimi i té cilit ka rezultuar se:

I. Prokuroria prané Gjykatés sé Rrethit Gjygésor Tirané, né datén 4.5.2016, ka regjistruar
kallézimin penal nr. *** dhe materialet i jané kaluar pér hetime subjektit té rivlerésimit,
i cili me vendimin daté 27.9.2016 ka vendosur mosfillimin e procedimit penal me
arsyetimin se: “[...] Nuk ndodhemi pépara faktit qé té pérbéjé vepér penale, pasi
konflikti &shté shkak i njé mosmarréveshjeje juridiko-civile dhe fakti i kallézuar nuk

35 Neé shkresén nr. *** prot., daté 27.11.2020, germa e fundit e emrit éshté shénuar me “d”, né shkresén nr. *** prot., daté
1.12.2020 germa e fundit e emrit t& shtetasit &shté “t”.

3 Shtetasja E. C. ka depozituar ankesén e saj edhe né KLP, céshtje e cila éshté trajtuar né pikén 1 té kapitullit “Té dhénat
arkivore lidhur me ankesa, masa disiplinore dhe vlerésime”.

pérmbush elementét objektivé dhe subjektivé té ndonjé vepre penale”. Vendimi u
ankimua né Gjykatén e Rrethit Gjygésor Tirang, e cila me vendimin nr. *** akti, daté
10.4.2018 vendosi pranimin e kérkesés dhe prishjen e vendimit nr. *** té Prokuroriseé,
kthimin pér hetime t& métejshme dhe kryerjen e disa detyrave®’.

ii. Vendimi u ankimua nga Prokuroria® mé 11.4.2018, né Gjykatén e Apelit Tirang, e cila
me vendimin nr. *** daté 6.6.2018 vendosi lénien né fuqi té vendimit té Gjykatés sé
Rrethit Gjyqgésor Tirané, duke konkluduar né arsyetimin e saj se vendimi i mosfillimit
té procedimit penal nr. ***, duhet prishur duke urdhéruar vazhdimin e hetimeve pasi:
“[...] Prokurori nuk i kishte kryer té gjitha veprimet e duhura té nevojshme dhe té
domosdoshme, ai ka 1&né pérgjysmé hetimin e nisur pa asnjé justifikim e né rihetimin e
céshtjes nga Prokuroria duhet té kryhen disa veprime procedurale®.

iii. Pas regjistrimit té procedimi penal me nr. ***, né rihetim nga subjekti i rivlerésimit u
zbatuan detyrat e Iéna nga Gjykata e Apelit*® dhe né pérfundim vendosi pushimin e
procedimit penal nr. *** duke i kérkuar gjykatés pushimin e ¢éshtjes, kjo e fundit me
vendimin nr. *** akti, daté 27.11.2018 vendosi pranimin e kérkesés sé Prokurorisé dhe
pushimin e procedimit penal duke arsyetuar se: “[...] edhe sipas deklarimeve né
prokurori, né zbatim té detyrave té léna, rrethanat e specifikuara né hetimin e
méparshém nuk ndryshojné thelbin apo pérmbajtjen e asnjé rrethane pér té konkluduar
ndryshe”. Kundér vendimit t€ Gjykatés s¢ Rrethit Gjyqésor Tirané ka paraqitur ankim
denoncuesja né Gjykatén e Apelit Tiranég, e cila me vendimin nr. *** daté 14.5.2019
ka vendosur Iénien né fuqi té vendimit té Gjykatés sé Rrethit Gjyqgésor Tirané. Nga
shqyrtimi né fagen online té Gjykatés sé Larté evidentohet se vendimi éshté ankimuar
dhe regjistruar me nr. ***, daté 16.9.2019.

Qéndrimi i subjektit té rivlerésimit

65. Pasi éshté njohur me rezultatet e hetimit administrativ, subjekti i rivlerésimit éshté
shprehur si vijon:

i. “Fillimisht dua té sgaroj se vendimet e mosfillimit té procedimit penal né lidhje me njé
material kallézues té regjistruar né prokurori, merren duke u bazuar né ligjin
procedural penal (nenet 290 dhe 291), si dhe éshté rregulluar né vazhdimési nga
udhézimet e Prokurorit té Pérgjithshém dhe, konkretisht, udhézim nr. 241, daté
21.11.2005, ndryshuar me udhézimin nr. 2, daté 24.10.2006 dhe udhézimin nr. 3, daté
19.6.2012. Né kéto udhézime shprehet qarté se: Né rastet kur me gjendjen e akteve
prokurori vleréson se ekzistojné rrethana gé nuk lejojné fillimin e procedimit vendos

37 Detyra té Iéna nga Gjykata e Rrethit Gjyqgésor Tirané né kryerjen e rihetimit nga Prokuroria: (i) té pyetet kallézuesja E. C.
rreth faktit pér té cilin ka béré kallézim; (ii) té béhet ballafagimi i kérkueses E. C. me té kallézuarin Xh. B.; (iii) té administrohen
bisedat népérmjet rrjeteve sociale dhe sms-ve té béra ndérmjet tyre; (iv) organi i Prokurorisé té kryejé veprime té tjera té
nevojshme.

38 Vérehet se né ankimin e firmosur dhe té depozituar né Gjykatén e Apelit Tirang, nga subjekti i rivlerésimit, viti i vendimit
té Gjykatés sé Rrethit Gjygésor Tirané éshté 2016, kur rezulton né fakt viti 2018.

39 Detyra té léna nga Gjykata e Apelit: (i) té béhet ballafagimi ndérmjet denoncueses dhe té kallézuarit Xh. B.; (ii) duhet té
administrohen bisedat né rrjetet sociale dhe sms dhe pas verifikimit dhe kryerjes sé detyrave té I1éna nga organi i Prokurorisé,
té vlerésohet nése ka apo jo elementé té ndonjé vepre penale.

40 Detyrat e zbatuara nga subjekti i rivlerésimit né rihetim: sé pari (i) jané thirrur té dyja palét pér ballafagim pér té sqaruar
dhe konkretizuar pozicionin e tyre né lidhje me faktin penal té kallézuar; (ii) né kuadér té veprimeve hetimore dhe detyrave té
Iéna kané administruar bisedat e rrjeteve sociale, foto té thirrjeve telefonike etj., té cilat jané administruar dhe sé dyti: (iii) ka
analizuar elementét e ekzistencés sé veprés penale.

mosfillimin e procedimit [...]. Gjaté késaj periudhe mund té béhet njé minimum
verifikimesh nése ka nevojé pér njé gjé té tillé, né té kundért vendoset regjistrimi i
procedimit. Né raste té vecanta, kur me gjithé verifikimet e kryera, prokurori vleréson
se éshté e domosdoshme té kryhen verifikime té tjera pér ekzistencén e elementeve
thelbésore té faktit dne/ose té elementéve té figurés sé veprés penale, prokurori kryen
penal. Gjaté késaj periudhe prokurori nuk kryen veprime hetimore nga ato té
parashikuara né Kodin e Procedurés Penale.

. Né té tri rastet gé mé éshté kérkuar té jap shpjegime jané zbatuar me pérpikméri

kérkesat ligjore té neneve 290 dhe 291 té Kodit té Procedurés Penale dhe, po ashtu,
edhe udhézimet e Prokurorit té Pérgjithshém. Né té tria kéto raste jané kryer vetém
veprime verifikuese té materialit kallézues té regjistruar né Prokurori dhe jo hetime té
miréfillta, pasi kam gjykuar se nuk pérmbusheshin kushtet ligjore pér regjistrimin e
procedimit penal. Edhe pas prishjes sé vendimeve té mosfillimit té€ procedimit penal, né
té tria kéto raste té denoncuara, né pérfundim, vendimmarrja pérputhej me zgjidhjen
ligjore dhe arsyetimin tim gé né momentin e vendimit té mosfillimit. Prishja e kétyre
vendimeve té mosfillimit té procedimeve penale dhe urdhérimi i veprimeve hetimore
vetém sa ka rritur koston e burimeve njerézore dhe shpenzimeve procedurale té
mbuluara nga shteti.

Prokuroria prané Gjykatés sé Rrethit Gjygésor Tirané, mbi bazén e kallézimit té
shtetases E.C., ka regjistruar kallézimin penal nr. ***. Pas kryerjes sé veprimeve
verifikuese, né datén 27.9.2016, uné, si prokuror i ngarkuar pér trajtimin e kétij
kallézimi, kam vendosur mosfillimin e procedimit penal né lidhje me kallézimin nr. ***
duke argumentuar gé fakti penal i kallézuar éshté njé fakt juridiko-civil dhe mund té
zgjidhet nga palét né Gjykatén Civile. Népérmjet vendimit té€ Prokurorisé, kallézuesja
orientohet té ndjeké rrugé té tjera procedurale dhe ligjore né Gjykatén Civile. Eshté
pikérisht ky orientim i béré népérmjet vendimit t& mosfillimit té procedimit penal, gé ka
béré qé kallézuesja t'i drejtohet Gjykatés Civile dhe té zgjidhé pretendimet e saj né
lidhje me shtetasin Xh.B. Vendimi i prokurorit éshté ankuar né Gjykatén e Rrethit
Gjygésor Tirané dhe, mé pas, né Gjykatén e Apelit Tirang, té cilat kané vendosur pér
fillimin e hetimeve. Pas vendimit té Gjykatés né Prokuroriné prané Gjykatés sé Rrethit
Gjygésor Tirané éshté regjistruar procedimi penal nr. *** i vitit 2018.

Pas kryerjes sé veprimeve hetimore té urdhéruara nga gjykata (njé ballafagim mes
paléve dhe administrim i printimeve té kallézueses nga rrjetet sociale), né datén
16.11.2018, i kérkoj Gjykatés sé Rrethit Gjygésor Tirané, pushimin e procedimit penal
nr. *** me té njéjtin argument té pérdorur gé né arsyetimin e mosfillimit té procedimit
penal. Ankuesja ka gené né gjykimin e késaj kérkese duke paragitur edhe objeksionet e
saj kundér vendimit té Prokurorisé. Né pérfundim, Gjykata e Rrethit Gjygésor Tirané,
me vendimin nr. *** daté 7.2.2019 vendosi miratimin e vendimit té€ prokurorit, pér
pushimin e procedimit penal nr. 6070/2018. Po ashtu, Gjykata e Apelit Tirané, me
vendimin e saj nr. ***, daté 14.5.2019 vendosi Iénien né fugi té vendimit té& Gjykatés sé
Rrethit Gjygésor Tirané, duke vendosur pushimin e procedimit.

Veprimet e mia si prokuror, né rastin konkret i konsideroj té drejta dhe né zbatim té
ligjit material, ligjit procedural penal dhe udhézimeve té Prokurorit té Pérgjithshém.
Kéto vendime jané shqyrtuar nga Gjykata e Rrethit Gjygésor dhe Gjykata e Apelit
Tirané, té cilat kané vendosur Iénien né fugi té vendimit té Gjykatés sé Rrethit Gjygésor
Tirané me té njéjtin argument té pérdorur gé né arsyetimin e mosfillimit t€ procedimit
penal, ¢cka tregon se veprimet e urdhéruara nga gjykata (njé ballafagim mes paléve dhe

administrim i printimeve té kallézueses nga rrjetet sociale) pér prishjen e vendimit té
mosfillimit nr. *** nuk kané ndikuar né njé géndrim apo zgjidhje tjetér ligjore pér
¢éshtjen né fjalé”.

2. Denoncim me nr. *** prot., daté 18.2.2019, i shtetasit E. S.

66. Denoncuesi E. S. é&shté shprehur se subjekti i rivlerésimit ka vendosur mosfillimin e
procedimit penal nr. *** daté 14.10.2015. Komisioni, me géllim kryerjen e njé vlerésimi
mbi dokumentet pérkatése, iu drejtua Prokurorisé sé Rrethit Gjygésor Tirané, e cila me
shkresén nr. *** prot., daté 13.5.2020, pércolli dokumentacionin e kérkuar, nga ku rezultoi
se:

i. Subjekti i rivlerésimit ka vlerésuar kallézimin nr. *** me objekt falsifikimin e
dokumenteve, parashikuar nga neni 186/2 i Kodit Penal dhe né pérfundim té shqyrtimit
té materialit kallézues ka vendosur mosfillimin e procedimit penal. Ky vendim éshté
ankimuar né Gjykatén e Rrethit Gjygésor Tirané, e cila me vendimin nr. *** akti, daté
23.7.2015 ka vendosur shfugizimin e vendimit té Prokurorisé sé Rrethit Gjyqgésor
Tirané, duke urdhéruar vazhdimin e hetimeve pér kété ¢éshtje ... pasi nuk jané kryer
veprime té plota dhe té gjithanshme hetimore*! pér verifikimin e kallézimit té béré nga
shtetasi E. S.”. Vendimi i Gjykatés éshté ankimuar né Gjykatén e Apelit Tirané, e cila
me vendimin nr. *** daté, 22.7.2016 ka vendosur lénien né fuqi té vendimit té
Gjykatés, duke 1éné edhe disa detyra konkrete pér hetimin e ¢éshtjes né fjalé.

ii. Nédatén 17.10.2016, prané Prokurorisé sé mésipérme éshté regjistruar procedimi penal
nr. ***_ lidhur me té cilin, né vijim jané kryer nga subjekti i rivlerésimit disa veprime
hetimore té urdhéruara nga Gjykata e Apelit Tirang*?. Né& pérfundim, bazuar né nenin
290, germat “¢” dhe “e” dhe neni 291 i Kodit té Procedurés Penale, ai ka vendosur
mosfillimin®® e procedimit me argumentimin se: “... Jo vetém pér shkakun se nuk
konstatohen elementé té veprés penale té kallézuar, por edhe pér faktin se Prokuroria
e Rrethit Gjygésor Tirané éshté shprehur me vendimin e datés 31.12.2014, i cili ka

mbetur né fuqi edhe pas ankimit né Gjykaté™**.

iii. Ndaj vendimit té subjektit té rivlerésimit éshté paraqgitur njé ankim né Gjykatén e Rrethit
Gjygésor Tirané, e cila me vendimin nr. *** akti, ka vendosur rrézimin e kérkesés sé

41 Detyrat e 1éna nga Gjykata e Tiranés: (i) té marré né pyetje shtetasit né cilésiné e personave gé kishin dijeni shtetasin A. L.
(ii) té kryejé veprimet e nevojshme pér marrjen e akteve té ndryshme, lidhur me rrethanat e aksidentit né puné té datés
19.7.2014 t& dala gjaté hetimit té procedimit penal nr. ***, daté 11.9.2014, si dhe té krahasohen ato rrethana dhe shkaget e
aksidentit né puné, té pérshkruara né procesverbalin e aksidenti né puné nr. ***; (iii) né rihetimin e késaj ¢éshtjeje duhet té
kérkohet prané ISHPSH-sé dosja e hetimit lidhur me aksidentin e ndodhur, duke arritur késhtu né konkluzion té drejté lidhur
me kallézimin e shtetasit E. S.

42 \Veprimet procedurale té kryera nga subjekti i rivlerésimit né rihetimin e procedimit penal: (i) éshté pyetur shtetasi E. S.,
inspektor i DRT-sé né Inspektoratin e Punés, i cili ka dhéné déshminé e tij; (ii) jané administruar té gjitha aktet procedurale té
procedimit penal nr. ***, t& vitit 2014 né lidhje me hetimin e ngjarjes né fjalé; si dhe (iii) éshté administruar vendimi nr. ***
i Gjykatés sé Rrethit Gjygésor Tirané dhe vendimi nr. *** i Gjykatés sé Apelit Tirané, nga ku vendimi i Prokurorisé pér
pushimin e procedimit penal nr. *** &shté quajtur i drejté dhe i arsyetuar.

43 “pushimin” do té ishte ndoshta pérkufizimi mé i sakté, por késhtu rezulton e shkruar né aktet pérkatése — ndoshta éshté njé
lapsus.

44 Nga denoncimi evidentohet se ndaj vendimit t& prokurorit éshté ushtruar ankim né Gjykatén e Rrethit Gjyqgésor Tirang, e
cila me vendimin nr. *** akti, vendosi rrézimin e kérkesés, vendim ky gé u la né fugi edhe nga Gjykata e Apelit Tirané me
vendimin nr. *** akti.

akimuesit. Ky vendim gjithashtu éshté 1éné né fuqi edhe pasi éshté shqyrtuar nga
Gjykata e Apelit Tirané me vendimin nr. *** akti.

Gjithashtu, népérmjet njé verifikimi/aksesimi online té fages zyrtare té Gjykatés sé
Larté, &shté konstatuar se denoncuesi E. S. ka paraqitur rekurs né datén 18.1.2019, duke
kérkuar ndryshimet e vendimeve té gjykatave gé kané miratuar vendimin e prokurorisé
sé datés 17.10.2016, duke kérkuar prishjen e tyre. Kjo ¢éshtje mban nr. *** dhe
aktualisht gjendet né fazén e studimit.

Qéndrimi i subjektit té rivlerésimit

67. Z. Adriano Dyrmishi, edhe lidhur me kété ¢éshtje, pasi éshté njohur me rezultatet e hetimit
administrativ ka paraqitur prapésimet, si vijojné:

“Sqaroj se né datén 14.1.2015, né Prokuroriné e Rrethit Gjygésor Tirané éshté
regjistruar kallézimi penal nr. 495, me kallézues shtetasin E. S. pér veprén penale té
parashikuar nga neni 186/2 i Kodit Penal.

. Né datén 2.2.2015, uné si prokuror i ngarkuar pér trajtimin e kétij kallézimi kam

vendosur mosfillimin e procedimit penal né lidhje me kallézimin nr. *** me
argumentin se nuk konstatohen elementé té veprés penale dhe parimi i gjésé sé gjykuar
né njé procedim tjetér. Ky vendim éshté ankimuar né gjykaté nga ana e kallézuesit, e
cila me vendimin nr. *** akti, daté 23.7.2015, ka vendosur shfugizimin e vendimit té
Prokurorisé sé Rrethit Gjygésor Tirané, duke urdhéruar vazhdimin e hetimeve pér
kété céshtje. Edhe Gjykata e Apelit Tirané, me vendimin nr. *** daté 22.7.2016 ka
vendosur Iénien né fugi té vendimit té gjykatés, duke 1éné edhe disa detyra konkrete
né rihetimin e céshtjes.

Pas kryerjes sé kétyre veprimeve hetimore, né datén 17.10.2016 éshté vendosur sérish
mosfillimi i procedimit penal né lidhje me kallézimin penal nr. ***, Ky vendim éshté
ankimuar né gjykaté nga ana e kallézuesit. Né pérfundim té debatit gjygésor, Gjykata
e Rrethit Gjygésor Tirané vendosi rrézimin e kérkesés penalo-administrative nr. ***
akti, daté 25.11.2016, duke 1éné né fugi vendimin e prokurorit pér mosfillimin e
procedimit penal. Gjykata e Apelit Tirané, pas ankimit té kallézuesit, me vendimin nr.
*** daté 17.10.2018 vendosi lénien né fuqi té vendimit té Gjykatés sé Rrethit
Gjyqgésor Tirané.

Veprimet e mia si prokuror, pér sa i pérket vendimmarrjes né rastin konkret, i
konsideroj té drejta dhe né zbatim té ligjit material, ligjit procedural penal dhe
udhézimeve té Prokurorit t& Pé&rgjithshém. Kéto veprime jané shgyrtuar dhe jané
gjetur té drejta nga ana e Gjykatés sé Rrethit Gjygésor Tirané dhe nga Gjykata e
Apelit Tirané, me té njéjtin argument té pérdorur gé né arsyetimin e vendimit té
mosfillimit té procedimit penal, ¢cka tregon se veprimet e urdhéruara nga gjykata, pér
prishjen e vendimit t& mosfillimit nr. *** nuk kané ndikuar né njé géndrim apo
zgjidhje tjetér ligjore pér ¢éshtjen né fjalé.

Vlen té theksoj se veprimet hetimore verifikuese, né kuadér té kétij kallézimi penal dhe
po ashtu edhe vendimmarrja pérfundimtare kané gené té lidhura ngushté me hetimin
e procedimit penal nr. ***. Ky procedim penal éshté pushuar nga Prokuroria Prané
Gjykatés sé Rrethit Gjygésor Tirané dhe vendimi i pushimit ka mbetur né fuqi né té
dyja shkallét e gjykimit (formé e preré), pas ankimit té béré nga ana e shtetasit E. S.”

68.

69.

3. Denoncimi nr. *** prot., daté 7.9.2018, i shtetasit F. K.#

Népérmjet kétij denoncimi, shtetasi F. K. shprehet se subjekti i rivlerésimit nuk ka kryer
hetime, lidhur me kallézimin nr. ***  té depozituar prej tij, qofté edhe sipérfagésore té
provave dhe fakteve, duke pretenduar se né shkémbim té kétij mosveprimi prokurori né
fjalé ka marré shumén prej 6.000 euro. Denoncuesi nuk ka depozituar apo pérshkruar
ndonjé prové apo fakt lidhur me dinamikén, apo vértetésiné/burimin e informacionit pér
sa aludon. Komisioni, pér té kryer njé vlerésim té kétij rasti né kéndvéshtrimin profesional,
i éshté drejtuar Prokurorisé prané Gjykatés sé Rrethit Gjygésor Tirané, pér vénien né
dispozicion té dokumentacionit dhe dosjes hetimore pérkatése. Kjo e fundit me shkresén
nr. *** prot., daté 6.7.2020, vuri né dispozicion materialin dhe nga shqyrtimi i vendimit té
pushimit té procedimit penal nr. 5064/2018, éshté konstatuar:

I. Né datén 14.6.2015, subjekti i rivlerésimit ka marré vendim pér mosfillimin e
procedimit penal t& kallézimit nr. ***, Ky vendim é&shté ankimuar né Gjykatén e Rrethit
Gjygésor Tirang, e cila me vendimin nr. 999 akti, daté 10.10.2016 ka vendosur
shfugizimin e vendimit t& mosfillimit né fjalé, duke urdhéruar regjistrimin e procedimit
penal dhe kryerjen e njé séré detyrash hetimore*®. Mé tej, pas ankimimit edhe té& kétij
vendimi té Gjykatés, Gjykata e Apelit Tirané, me vendimin nr. ***, daté 21.5.2018 ka
Iéné né fugi vendimin e Gjykatés sé Rrethit Gjygésor Tirané. Mé pas, Prokuroria ka
regjistruar procedimin penal nr. *** daté 27.6.32018 dhe nga subjekti i rivlerésimit
jané kryer veprimet hetimore té urdhéruara nga Gjykata e Apelit*’.

ii. Né pérfundim té hetimeve né fjalé, subjekti i rivlerésimit ka vlerésuar se pretendimet e
ngritura me kallézimin e sipérpérmendur jané thelbi i njé konflikti juridiko-civil, i cili
mund té zgjidhet nga palét né rrugé gyqgésore, sipas dispozitave té Kodit Civil dhe ka
vendosur pushimin e procedimit penal nr. *** me argumentin se fakti nuk parashikohet
nga ligji si vepér penale, bazuar né nenin 328 té Kodit té Procedurés Penale duke
njoftuar té pandehurin/denoncuesin.

Qéndrimi i subjektit té rivlerésimit

Subjekti i rivlerésimit, pasi éshté njohur me rezultatet e hetimit administrativ, lidhur me
kété denoncim, ka shprehur si vijon:

I.  “Nga Prokuroria e Rrethit Gjygésor Tirangé, mbi bazén e kallézimit té shtetasit
Flamur Kalivagi, éshté regjistruar kallézimi penal nr. ***, viti 2016 pér veprén
penale falsifikimi i dokumenteve’, parashikuar nga neni 186 i Kodit Penal.

ii.  Neédatén 14.6.2016, uné, si prokuror i ngarkuar pér trajtimin e kétij kallézimi kam
vendosur mosfillimin e procedimit penal né lidhje me kallézimin nr. *** me
arsyetimin se nuk jemi pérpara elementéve té veprés penale té parashikuar nga neni
186 i Kodit Penal apo ndonjé vepre tjetér penale. Pretendimet e ngritura né
kallézim, lidhur me shkrimin e gjeneraliteteve (emér mbiemér) té shtetasit F. K. né
mbledhjen e asamblesé sé shoqérisé BBF pa nénshkrimin (firmé) e tij, nuk

4 Ky denoncues i éshté drejtuar edhe Prokurorisé sé Pérgjithshme, referojuni - ankesa nr. 4, té marré né shqyrtim né kapitull.
46 Detyrat e Iéna nga Gjykata e Rrethit Gjyqgésor Tirané si thirrja e déshmitaréve dhe administrimi i dokumentacionit.

47 Jané thirrur dhe pyetur shtetasit B. K, F. K., F. S., té cilét kané dhéné deklarimin e tyre, kané dhéné shpjegimet lidhur me
shoqériné aksionere, si dhe kané administruar disa dokumente né mbéshtetje té deklarimeve té tyre, si detyra té 1éna dhe té
urdhéruara nga Gjykata.

28



70.

71.

pérmbush anén objektive té veprés penale té parashikuar nga neni 186 i Kodit
Penal. Me vendimin nr. *** akti, daté 10.10.2016, Gjykata ka vendosur shfugizimin
e vendimit t& mosfillimit né lidhje me kallézimin nr. *** duke urdhéruar
regjistrimin e procedimit penal dhe kryerjen e njé séré detyrash hetimore té
pércaktuara né kété vendim. Ky vendim éshte ankimuar né Gjykatén e Apelit Tirané,
e cila me vendimin nr. ***, daté 21.5.2018 ka I&né né fugi vendimin e Gjykatés sé
Rrethit Gjygésor Tirané.

iii.  Prokuroria e Rrethit Gjygésor Tirané ka regjistruar procedimin penal nr. ***, daté
27.6.2018 dhe nga ana ime si prokuror jané kryer veprimet hetimore té urdhéruara
nga gjykata. Pas kryerjes sé kétyre veprimeve hetimore, i jam drejtuar gjykatés me
kérkesé pér pushimin e procedimit penal nr. *** daté 27.6.32018 me té njéjtin
argument té pérdorur né vendimin e mosfillimit t€ procedimit penal. Gjykata e
Rrethit Gjygésor Tirangé, me vendimin nr. *** regj., daté 3.12.2018 vendosi
miratimin e kérkesés sé prokurorit pér pushimin e procedimit penal nr. ***,

Iv.  Veprimet e mia si prokuror, pér sa i pérket vendimmarrjes né rastin konkret, i
konsideroj té drejta dhe né zbatim té ligjit material, ligjit procedural penal dhe
udhézimeve té Prokurorit t& Pérgjithshém. Kéto veprime jané shqyrtuar nga ana e
Gjykatés sé Rrethit Gjygésor Tirané, e cila kété vendimmarrje e ka gjetur té drejté,
té arsyetuar dhe né interpretim té sakté té ligjit me té njéjtin argument té pérdorur
gé né arsyetimin e mosfillimit té procedimit penal, cka tregon se veprimet e
urdhéruara nga gjykata, pér prishjen e vendimit té mosfillimit nr. *** nuk kané
ndikuar né njé géndrim apo zgjidhje tjetér ligjore pér ¢éshtjen né fjalé .

Vlerésimi i trupit gjykues

Nisur nga ngjashméria e dinamikés sé tri ¢éshtjeve té shgyrtuara mé lart dhe nga objekti i
pérafért i tri denoncimeve pérkatése (pér sa i pérket rrethanave gé hyjné né kompetencén
e Komisionit), veg sa &shté pérshkruar mé sipér, lidhur me shqyrtimin dhe me analizimin
e materialeve té administruara, nga njé vlerésim i pérbashkét i tyre dhe duke mbajtur né
vémendje edhe shpjegimet e paraqgitura nga subjekti i rivlerésimit, trupi gjykues konstaton
se: (i) subjekti i rivlerésimit, pas fazés fillestare verifikuese mbi pérmbajtjen e kallézmeve,
ka zgjedhur té shprehet me vendime mosfillimi, duke mos e konsideruar té nevojshme
kryerjen e hetimeve té miréfillta, népérmjet regjistrimit propedeutico té procedimeve
penale; (ii) Gjykatat e shprehura mbi kéto vendime mosfillimi i kané gjetur kéto té fundit
té pabazuara, dhe kané urdhéruar kryerjen e veprimeve konkrete hetimore; (iii) subjekti i
rivlerésimit, pas kryerjes sé hetimeve (té urdhéruara), ka konkluduar pér pushimin e
procedimeve né fjalé, pér sa kohé nuk jané gjetur elementé té ekzistencés/kryerjes sé
veprave penale té pretenduara nga kallézimet; (iv) géndrimet e subjektit lidhur me
pushimin e kétyre procedimeve jané miratuar dhe jané 1€né né fugi edhe nga gjykatat, té
cilat i kané shqyrtuar mé tej céshtjet né fjalé.

Lidhur dhe, pér rrjedhojé, té konstatimeve té sipérpérshkruara, trupi gjykues, nga njéra ané
vleréson se éshté pérballé njé gasjeje hetimore té subjektit, né disa raste disi t& ngurté apo
sipérfagésore — pér sa kohé fillimisht ai nuk ka kryer hetime té plota, por nga ana tjetér,
¢mon se fakti gqé edhe pasi jané kryer té gjitha hetimet e urdhéruara, rezultati final nuk ka
ndryshuar (pasi né asnjé rast nuk jané gjetur elementé pér té cuar té dyshuarit pér gjykim),
e zbeh peshén e mosveprimit fillestar. Gjithashtu, fakti qé vendimet e pushimit té
paragituara/kérkuara nga subjekti, jané gjetur té drejta edhe nga gjykatat shqyrtuese, e

pérjashton faktin gé mungesa e hetimit fillestar mund té kishte ardhur si pasojé e ndonjé
paaftésie vlerésuese té fakteve nga subjekti, apo, pér mé tepér (si¢ aludohej né njérin prej
denoncimeve), me qéllim favorizimin e personave/it t€ dyshuar. Megjithaté, nga
kéndvéshtrimi formal mbetet njé gasje hetimore e cunguar, ndonése, me vetém kéto raste,
nuk mund té konsiderohet si njé modus operandi e konsoliduar e subjektit.

72. Neé vlerésim té pérgjithshém té kriterit té aftésive profesionale, nisur nga gjendja faktiko-
ligjore e konstatuar dhe e argumentuar mé lart nga Komisioni, duke mbajtur né vémendje
edhe géndrimin e Kolegjit té Posacém té Apelimit, lidhur me standardin sasior e cilésor té
vlerésimit té kétij kriteri — té shpehur népérmjet vendimit nr. 28/2020 (JR) — trupi gjykues
¢mon se nuk kané rezultuar problematika gé mund té klasifikohen si shkelje apo mangési
té rénda etiko-profesionale, pér té véné né diskutim kualifikimin profesional té Kkétij
subjekti.

73. Né kéto kushte, trupi gjykues ¢mon se nisur nga rrethanat e sipércituara, subjekti i
rivlerésimit, z. Adriano Dyrmishi, ka arritur njé nivel kualifikues né vlerésimin e aftésive
profesionale, sipas parashikimeve ligjore gé pércaktojné pragun e kualifikimit profesional.

KONKLUZION PERFUNDIMTAR

Trupi gjykues, sipas parashikimit t€ germés “a”, té nenit 59/1, t€ ligjit nr. 84/2016, arrin né
pérfundimin se subjekti i rivlerésimit, z. Adriano Dyrmishi:

1. ka arritur njé nivel té besueshém né vlerésimin e pasurisé;
2. kaarritur njé nivel t& besueshém né kontrollin e figurés;
3. kaarritur njé nivel kualifikues né vlerésimin e aftésive profesionale.

Né kéto kushte, Komisioni, bazuar né provat gé disponon, né vlerésimin e ¢éshtjes né térési, si
dhe né bindjen e brendshme, arrin né konkluzionin gé subjekti i rivlerésimit, z. Adriano
Dyrmishi, duhet té konfirmohet né detyré.

PER KETO ARSYE,

Trupi gjykues i Komisionit té Pavarur té€ Kualifikimit, bazuar né pikén 5, té nenit 55, té ligjit
nr. 84/2016, pasi u mblodh né dhomé késhillimi, né prani edhe té vézhguesit ndérkombétar, né
bazé t€ nenit 58, pika 1, germa “a” dhe neni 59, pika 1, t&€ ligjit nr. 84/2016, “Pér rivlerésimin
kalimtar t€ gjyqtaréve dhe prokuroréve né Republikén e Shqipéris€”,

VENDOSI:

1. Konfirmimin né detyré té subjektit té rivlerésimit, z. Adriano Dyrmishi, prokuror né
Prokuroriné prané Gjykatés sé Rrethit Gjygésor Tirané.

2. Vendimi, i arsyetuar me shkrim, i njoftohet subjektit té rivlerésimit, Komisionerit Publik
dhe vézhguesve ndérkombétaré dhe publikohet né fagen zyrtare té Komisionit, né pérputhje
me pikén 7, té nenit 55, té ligjit nr. 84/2016.

3. Ky vendim mund té ankimohet né Kolegjin e Posacém té Apelimit nga Komisioneri Publik
dhe/ose subjekti i rivlerésimit, 15 dité nga data e njoftimit té vendimit t¢ Komisionit.

4. Ankimi depozitohet né Komisionin e Pavarur té Kualifikimit.

Ky vendim u shpall né Tirané, né datén 28.12.2020.

ANETARET E TRUPIT GJYKUES

Suela ZHEGU
Kryesuese

Lulzim HAMITAJ Brunilda BEKTESHI
Relator Anétare

Anisa Duka
Sekretare gjygésore

